
ԽԵՑԵԳՈՐԾՈՒԹՅՈՒՆ 

Հնագույն ժամանակներից ի վեր խեցեղենը 
կիրառվել է տնտեսության, կենցաղի տարբեր 
բնագավառներում՝ երկրագործությամբ, անաս-
նապահությամբ և այլ եղանակներով ձեռք բեր-
ված մթերքների մշակման, ամբարման, պահ-
պանման և օգտագործման համար: Եվ այս 
հանգամանքով է բացատրվում խեցեղենի ձևե-
րի և չափերի բազմազանությունը՜ կարասներ, 
սափորներ, կճուճներ, կուլիկներ, կոնք-տաշ-
տեր, ծորակավոր տարբեր անոթներ, քրեղան-
թասեր, ըմպանակ-փիալաներ, գավաթներ, 
պնակներ, սկուտեղներ, տափաշիշ-ջրաման-
ներ, ճարգներ, խնկարկման և ծիսական կիրա-
ռության այլ անոթներ և այլն: 

ա) Խեցեգործական արտադրանքի 
հիմնական խմբերը, տեսակները 
և ձևերը 

ԿԱՐԱՍՆԵՐ: Խեցեգործական արտադրանքի 
այս ձևն առաջացել է հնագույն ժամանակնե-
րում և ծառայել գինի, հացահատիկ և այլ 
մթերքներ ամբարելուն և պահպանելուն: Մ.թ.ա. 
\/1-1\/դդ. կարասներն իրենց ձևերով բազմազան 
չեն, հնարավոր է եղել առանձնացնել միայն 
չորս տարբերակ: Առաջին տարբերակի կարաս-
ներն ունեն դրսից ալիքաձև կամ ուղիղ եզրով 
ետ թեքված, լայն հարթ շուրթեր (տրամ. 0,5-
0,9մ), որոնք վզի գեղեցիկ կորությամբ միանում 
են կարասի ուսերին: Վզից ցած, ուսերի և իրա-
նի միացման տեղում, որպես կանոն, անցնում 
են փոսիկների շարքից կազմված, պարանա-
հյուս կամ ուռուցիկ զարդագոտիներ: Երբեմն 
բարձրադիր ուռուցիկ գոտիները կրում են շեղ 
դասավորված, իրար զուգահեռ, խորը զարդա-
փոսիկներ: Այս գոտիների միջև թողնված տա-
րածությունը երբեմն հարթ է, երբեմն էլ՜ լցված 
ուղիղ կամ ալիքաձև գծիկներով, կատարված 
սանրանման, ատամնավոր գործիքով: Կարաս-
ների այս տեսակը հայտնաբերվել է մ.թ.ա. VI-
1\/դդ. համարյա բոլոր բնակավայրերից (էրե-
բունի, Մուխանաթ-Թափա, Կարմիր բերդ, Բեր-
դի գլուխ, Նորաշեն, Թմբադիր, Բերդատեղ, Աև-

սև քարերի բլուր, Պիլոր-պատ և հյուսիս-
արևելյան շրջանների մյուս հուշարձաններ) 
(աղ. 12; 1, 2, 3, 5, 6): էրեբունիում այս կարաս-
ները գտնվել են ուրարտական շենքերի վերին 
շերտերից, և ինչպես իրավացիորեն նշում է Մ. 
Իսրայելյանը, ուրարտական խեցեգործության 
արտադրանք չեն, քանի որ անծանոթ են այդ 
մշակույթին և չկան նաև անգլիացի հնագետ 
Չ.Ա. Բառնեյի կողմից դասակարգված՜ Արև-
մտյան Հայաստանի ուրարտական հուշարձան-
ներից հայտնի կարասների մեջ (16, էջ 109): 
Մյուս կողմից այդ կարասները այժմ լավ հայտ-
նի են երկաթի լայն յուրացման դարաշրջանի և 
մ.թ.ա. УМУвд. միաշերտ հուշարձաններից: 
Քանի որ էրեբունու, ինչպես նաև մի շարք այլ 
ուրարտական ամրոցների շենքերը, գրեթե 
առանց փոփոխության, օգտագործվել են 
քննարկվող ժամանակաշրջանում, ապա այս 
կարասները, եթե ոչ բոլորը՝ գոնե մի մասը կա-
րող են թվագրվել մ.թ.ա. УМУ դարերով: Հաս-
տատապես այդ ժամանակաշրջանին են վերա-
բերվում Մուխաննաթ-Թափա, Կարմիր-բերդ, 
Բերդի գլուխ բնակավայրերի շերտերից, վաղ 
հայկական խեցեղենի առավել բնորոշ նմուշնե-
րի (ըմպանակներ, սափորներ և այլն) ուղեկ-
ցությամբ հայտնաբերված այս կարասների բե-
կորները: Իսկ Նորաշենի, Թմբադիրի, Բերդա-
տեղի և հյուսիս-արևելյան մյուս միաշերտ ամ-
րոց-բնակավայրերից գտնված նմանօրինակ 
նմուշներն ապացուցում են, որ խեցեգործու-
թյան այս տեսակը վաղ հայկական մշակույթը 
ժառանգել է նախորդ՜ VII -VI դարերից: Կարաս-
ների առաջին տարբերակի այս թվագրումն են 
հաստատում նաև Հայաստանի հարևան երկր-
ների, նույն ժամանակաշրջանով թվագրվող 
հուշարձանների՜ Կախեթիայի, Ուրեկիի, Կարա-
թեփեի, Շոշի աքեմենյան բնակավայրի առա-
ջին հորիզոնի պեղումներից հայտնի կարասնե-
րը (138, էջ 17; 220, էջ 18. 33; 121, էջ 221; 247, 
է.. XV 6, 12, 13, XVII 7): Հատկանշական Է, որ 
սրանք բնորոշ են անցումային ժամանկաշրջա-
նի' մ.թ.ա. VIդ. և У^ առաջին կեսի համար: Կա-
րասների երկրորդ տարբերակը, թեև հանդի-

պում է մ.թ.ա. \/1-№դդ. հուշարձաններում (Նո-
րաշեն, Թմբադիր և այլուր), սակայն ավելի 
առատ է մ.թ.ա. 111-1դդ. և շարունակում է գո-
յատևել մինչև միջին դարեր: Այս տարբերակի 
կարասներն ունեն շուրթի ավելի փոքր տրամա-
գիծ (0,3-0,2մ): Շուրթերը դուրս են հակված կլո-
րավուն թմբիկով, վզերը շատ կարճ Են, երբեմն 
էլ՛ համարյա բացակայում են: Բացառությամբ 
մի քանիսի, այս կարասները բաց շագանակա-
գույն կամ կարմրավուն են: Պատրաստված են 
լավ մանրած և հունցած կավից, արտաքինը 
հարթեցված է, երբեմն էլ՛ փայլեցրած: Այս կա-
րասների բեկորներ հայտնաբերվում են բոլոր 
բնակավայրերից: Արանց աչքի ընկնող հատ-
կանիշը' կարճ վզից անմիջապես անցումը 
ուռուցիկ իրանին, դառնում է բնորոշ նաև հելե-
նիստական բոլոր կարասների համար (աղ. 12, 
4; աղ. 13, 2): 

Երրորդ տարբերակի կարասները բոլորովին 
զուրկ են վզի մասից և թմբիկավոր, երբեմն էլ 
թեթև ձգված շուրթը, որը որոշ դեպքերում կախ-
ված է կարասի արտաքին մակերեսի վրա, ուղ-
ղակի նստած է իրանի պատին: Այս կարասներն 
ունեն փոքր չափեր (մինչև 1մ), գորշամոխրա-
վուն արտաքին: Զարդագոտին սկսվում է շուր-
թի տակից և շարունակվում է մինչև կարասի 
կեսը: Առայժմ հայտնի են միայն հյուսիսային և 
հյուսիս-արևելյան շրջանների բնակավայրերից 
(աղ. 13, 1): 

Չորրորդ տարբերակի կարասներն ունեն 
իրանի արտաքին մակերեսի վրա շրջված տար-
բեր չափերի տափակավուն շուրթեր և դրան-
ցից սկսվող սեղանաձև կանթեր: Կանթերը 
կրում Են երկու կամ չորս խորը ակոսիկներ, եր-
բեմն էլ փայլեցման հետքեր: Այս կարասները 
հայտնաբերված են բեկորային վիճակում, սա-
կայն բեկորների հաստությունը, շուրթի տրա-
մագիծը (0,3-0,5մ) թույլ են տալիս ենթադրելու, 
որ դրանք բավականին մեծ չափեր են ունեցել: 
Պատրաստված են մեծ խնամքով, լավ հուն-
ցած, ավազի և կրաքարի որոշ խառնուրդ պա-
րունակող կավից: հանդիպում են սակավ (Նո-
րաշեն, Քարի գլուխ, Հաղթանակ և այլն) (աղ. 
13, 3,4): 

ՍԱՓՈՐՆԵՐԸ առատորեն հայտնաբերվում 
են թե' բնակավայրերից, թե' դամբարաններից: 
Երևան են բերում ձևերի, չափերի, հարդարման 
հնարների մեծ բազմազանություն, հնարավո-
րություն ընձեռելով վեր հանելու մի քանի տե-
սակներ, ենթատեսակներ, որոնք իրենց հեր-
թին, ունեն ներքին առանձնահատկություննե-
րով տարբերակվող նմուշներ: 

Առաջին խմբի մեջ առանձնանում են Աստղի 
բլուրի, Թմբադիրի, Նորաշենի, Մակարաշենի, 
Շամլուղի, Ախլաթյանի, Կարճաղբյուրի, իջևա-
նի պեղումներով հայտնաբերված այն սափոր-
ները, որոնք ունեն բավական լայն, հարթ 
նստուկ, ստորին մասում գնդաձև, սակայն վեր 
ձգվող վերնամասով իրան, երկարուկ վիզ, որն 
ավարտվում է ուղիղ կամ դեպի դուրս լայնա-
ցող շուրթերով: Կանթերը աղեղնաձև են և 
սկսվելով շուրթերից, կամ տակից հանգչում են 
վզի և իրանի միացման տեղում, պահպանելով 
որոշ կլորություն: Հանդիպում են սրանց թե՛ 
գորշաթխավուն (Աակարաշեն, Աստղի բլուր, 
Թմբադիր, Նորաշեն, Ախլաթյան, Ղաչաղան), 
թե' կարմրաշագանակագույն (Իջևան, Թմբա-
դիր, Նորաշեն) տարատեսակները: Դրանք 
իրենց նկարագրով կարծես երկակի բնույթի լի-
նեն՝ մի կողմից պահպանում են նախորդ՝ մ.թ.ա. 
\/11-\/1 դդ. սափորների գնդաձևությունը, կանթե-
րի կլորությունը, իրենց բնորոշ հարդարման 
տարրերով, մյուս կողմից՝ ձեռք են բերում 
իրանների վերին մասերի ձգվածություն, վզերը 
երկարուկ, շուրթերը շեփորաձև են դառնում: 
Թվագրվում են այս սափորները մ.թ.ա. \/1դ. 
վերջով, \/դ. սկզբներով: Այս խմբից ղաչաղանի 
միջին չափերի սափորները, մյուսներից ավելի 
Են ձգված, կանթերը աղեղնաձև են, սակայն 
չունեն դեռևս Կարմիր բլուրի դամբարանադաշ-
տի, Ջարխեջի, Բերդի սափորների ձևերի ամ-
բողջությունը և կատարելությունը (աղ. 14, 1-7): 

Երկրորդ խմբի մեջ են մտնում Ջրառատի, 
Կարմիր բլուրի, Ջուջևանի, Աթարբեկյանի, Ար-
մավիրի, Բերդի, Նորաշենի, Թմբադիրի, Աստղի 
բլուրի, Կարճաղբյուրի հարթ նստուկով, ձվաձև 
իրանով, գլանաձև վզով և շեփորաձև դուրս 
հակված պսակով այն անոթները, որոնք ունեն 
բաց շագանակագույն, դեղնավուն և կարմրա-
վուն երանգներ: Աղեղնաձև կանթերը սկսվում 
են շուրթի տակից և հանգչում իրանի ուռուցիկ 
մասի վրա (չափերը տատանվում են. բարձ-
րությունները՛ 17-ՅՅսմ, ուռուցիկ մասի տրամա-
գիծը՝ 12-25սմ-ի միջև): Սափորների այս ձևը նո-
րություն էր Հայաստանի խեցեգործության մեջ' 
նոր ձևավորվող մշակույթի բնորոշ տարրերից 
մեկը: Սակայն այն պատահական չէր և վերը 
քննարկված սափորների առաջին խումբը ար-
դեն կամուրջ էր ստեղծել մ.թ.ա. \/1!-\/1դդ. և երկ-
րորդ խմբի սափորների միջև: Ուստի սափորնե-
րի այս խումբը թվագրվում է մ.թ.ա. УАМ դարե-
րով: Սրանք շարունակում են իրենց գոյությունը 
հաջորդ դարերում, անգամ հասնում մինչև ա-
ռաջին դարեր, սակայն պահպանելով համա-

մասնությունների ձգվածությունը' կորցնում են 
ձևերի կատարելությունը (աղ. 15, 1-6): 

Երրորդ խմբի սափորները տարբերվում են 
ավելի ցածրադիր և վզերի ու իրանների լայ-
նոտ ձևերով: Սրված շուրթերը դուրս են ձգված 
որպես կանոն, վզերի վրա, պսակից ցած ունեն 
ուռուցիկ գոտիներ: Կանթերը սկսվում են շուր-
թերից և մի փոքր վեր ձգվելով՝ իջնում են միա-
նալու իրանի լայն մասին: Սափորների բոլոր 
նմուշները բաց գույնի են՜ դեղնաշագանակա-
գույն: Հայտնաբերվել են Ջրառատից, Արմավի-
րից, Ջուջևանից, Կարճաղբյուրից և հյուսիս-
արևելյան Հայաստանի մյուս հուշարձաններից: 
Պսակների յուրահատուկ ձևավորման և իրանի 
ընդհանուր ցածրադիր նկարագրով, սափորնե-
րի այս խումբը ևս նորություն է և իր նախատի-
պերը չունի նախորդ դարաշրջանի խեցեղենի 
մեջ: Ավելին, թվում է, թե կարող է նախատիպ 
հանդիսանալ ուշ հելենիստական և միջնադար-
յան նման պսակ ունեցող սափորների համար: 
Այս սափորներն ըստ հայտնաբերված համա-
լիրների ուղեկցող նյութերի՛ թվագրվում են 
մ.թ.ա. У-1У դարերով (աղ. 16, 1, 4, 5, 6, 7): 
Քննարկված երեք խմբերի սափորների համար 
բնորոշ են կանթերի միատեսակ ձևավորում և 
հարդարում: Դրանց մի մասն ունի աստիճա-
նաձև իրար ագուցված եռանկյունիներով 
լցված ուղղահայաց ճեղք, իսկ երբեմն էլ, ինչ-
պես Ջրառատի մի քանի կանթերը, զուրկ են 
հարդանանքից: Կանթերի երկրորդ խումբը եր-
կայնքով զարդարված է մեկ կամ երկշարք, շեղ 
շարված ձվաձև փոսիկներով: երրորդ խումբը 
կրում է վերադիր, կոճականման գնդիկներ (աղ. 
14, 2, 3, 4, աղ. 15, 1, 4, 6; աղ. 16, 2, 3, 6; աղ. 
17, 6): Զարդարման այս հնարները երբեմն օգ-
տագործվում են նաև սափորների իրանների 
հարդարման ժամանակ: Առավել հետաքրքիր 
են խոյի ոճավորված գլխի նման (աղ. 17, 5) ե-
լուստ-զարդ ունեցող կանթերը, որոնց առավել 
վերացարկված ձևն են ելունավոր կանթերը: 
Կանթերի զարդարման այս բոլոր հնարները կի-
րառվել են մ.թ.ա. \/11-\/1դդ. թվագրվող անոթնե-
րի կանթերի հարդարման համար, ավանդա-
բար օգտագործվում են քննարկվող ժամանա-
կաշրջանի կավագործների կողմից և աստիճա-
նաբար անհայտանում են հելենիստական խե-
ցեղենի հարդարման տեխնիկայում հանդիպե-
լով հատուկենտ : 

Չորրորդ խմբի սափորներն աչքի են ընկ-
նում մեծ չափերով (շուրթի տրամ. 10-13,5սմ) 
ուռուցիկ իրանով, համեմատաբար փոքր 
նստուկով: Պսակները երեքնուկաձև են կամ 
քթիկավոր: Այս սափորների կանթերը սկսվում 

են շուրթի տակից կամ ուղղակի շուրթից և 
թեթևակի բարձրանալով, իջնում իրանի վրա: 
Կանթերը կտրվածքում կլոր են: Երեքնուկաձև 
շուրթերով սափորներն իրենց նախատիպերն 
ունեն ուրարտական խեցեգործության մեջ՝ 
Կարմիր բլուր, Արգիշտիխինիլի, Արմավիր (180, 
էջ 51, 156, էջ 96, նկ. 61), սակայն առավելա-
պես տարածվում են հետուրարտական ժամա-
նակաշրջանում և պահպանում իրենց գոյութ-
յունը մինչև առաջին դարեր' կրելով չնչին փո-
փոխություններ՛ եռատերևի ընդգծվածություն, 
կանթի դիրքի տեղաշարժ: Հակված ենք կարծե-
լու, որ կանթերի կտրվածքների կլորությունը, 
շուրթից մի քիչ վեր բարձրանալը նոր միայն ի-
րանի հետ միանալը, շուրթի թույլ ձևավորումը 
(ինչպիսիք են Արմավիրի որոշ նմուշները, 
Թմբադիրի, Արին բերդի, Ջրառատի օրինակնե-
րը) բնորոշ են այս սափորների մ.թ.ա. \/1-1\/դդ. 
օրինակներին, ի տարբերություն Արմավիրի, 
Արտաշատի, Դվինի և այլ հելենիստական հու-
շարձաններից գտնված այն նմուշների (օյնո-
խոյաների), որոնց շուրթերի երեքնուկի ձևը 
շեշտված է, սափորներն էլ գունազարդ են: Այս 
ենթադրության օգտին են խոսում փոքրասիա-
կան և Իրանի հնավայրերից (Միդասի քաղաք, 
Ալիշար, Ասարչիկ, Պերսեպոլիս, Շոշի աքեմեն-
յան բնակավայր) գտնված սափորները, որոնք 
թվագրվում են մ.թ.ա. УМУ դարերով (249, աղ. 
13, 15, 23, 24: 261, նկ. 164; 271, աղ. 71„, 7210): 
Նշված հատկանիշներն առավել ցայտուն նկա-
տելի են հատկապես Կուֆտինի կողմից պեղ-
ված, Բեշտաշենի վաղ աքեմենյան դարաշրջա-
նով թվագրվող սափորի վրա (136, աղ. Х\Л): 
Քննարկվող սափորները պատրաստված են 
մանրահատիկ, լավ հունցած, թրծումից բաց 
դեղնաշագանակագույն դարձած կավից: Ար-
տաքինը լավ հարթեցված և փայլեցված է (աղ. 
17,1,2, 3,4): 

Հինգերորդ խմբի սափորներն անկանթ են, 
հանդես են գալիս երկու ենթախմբով: Առաջին 
ենթախմբի սափորների իրանն ավելի գնդաձև 
է, վզերը համեմատաբար կարճ, սակայն շուր-
թերը ձգված են և դեպի դուրս լայնացած (Ար-
մավիր, Ազատավան, Աստղի բլուր): Արանք եր-
բեմն իրանի լայն մասում ունեն ուղղահայաց 
կամ հորիզոնական դրված կեղծ ունկեր (աղ. 
18, 2, 4): Երկրորդ ենթախմբի սափորները (աղ. 
18, 1, 3) բոլոր համամասնություններով ձգված 
են, ունեն երկար վիզ, որն ավարտվում է շեփո-
րաձև շուրթերով (Ջուջևան, Արմավիր, Ջրա-
ռատ, Կարճաղբյուր) և ավելի են բնորոշ մ.թ.ա. 
УМУ դարերին: երկու ենթախմբերն էլ ունեն 
հարթ, լայն նստուկ (տրամ. 9-4սմ) և բացի Աստ-

ղի բլուրի ու Ազատավանի նմուշներից, կար-
մրաշագանակագույն են, փայլեցման հետքե-
րով, անզարդ: Միայն մի քանի նմուշ, վզի կ՛ամ 
իրանի վրա կրում են նեղ ներճկված հորիզոնա-
կան գոտիներ (Աստղի բլուր, Արմավիր, Արին 
բերդ), իսկ Աստղի բլուրի մեկ սափորն իրանի 
վերին մասում կրում է տարբեր զարդանախշե-
րից կազմված լայն գոտի: Անկանթ սափորներն 
համեմատաբար քիչ են տարածված, սակայն 
հանդիպում են նաև հետագա դարերում՛ Հա-
ցավան, Արտաշատ: Այս սափորներից հայտնա-
բերվել են Բեշտաշենի, Մինգեչաուրի մ.թ.ա. VI-
1Հ/դդ. խեցեղենի մեջ և հաստատում են այս 
խմբի թվագրումը: 

Մ.թ.ա. УМУвд. խեցեգործության հետաքր-
քիր և բնորոշ ձևերից են երկկանթ, ձգված հա-
մամասներով սափորները, որոնք հանդիպում 
են երկու տարատեսակով: Առաջիններն ունեն 
փոքր նստուկ, սահուն վեր բարձրացող նեղ ի-
րան, որին միանում է շեփորանման վեր լայնա-
ցող շուրթեր ունեցող պսակը: Կտրվածքում 
կլոր կանթերը սկսվում են շուրթի տակից և 
հանգչում իրանի լայն մասի վրա: Այս տարա-
տեսակի մեջ առանձնանում են Կարմիր բլուրի 
մ.թ.ա. УМУф .̂ դամբարանի, Արին բերդի, 
Կարճաղբյուրի նմուշները, որոնք ունեն լավ 
փայլեցրած բաց կարմրավուն մակերես (աղ. 
19, 1, 2): Արին բերդի նմուշները գտնվել են Հրո 
մեծ տաճարի պեղումներից, սկյութական և եր-
կաթե եռաթև պոչուկավոր նետասլաքների մի-
ջավայրում և կրկնում են Կարմիր բլուրի վերը 
նշված դամբարանի սափորի ձևը: 

Երկրորդ տարատեսակի անոթները, պահ-
պանելով ձևերի ձգվածությունը և սլացիկու-
թյունը իրանի ստորին մասում գնդաձև են (աղ. 
19, 3, 5): Կանթերը նույնատիպ են, միայն եր-
բեմն կրում են ելուստներ, որոնք կենդանիների 
խիստ ոճավորված եղջյուրներ են խորհրդա-
նշում: Սկսվում են շուրթից, կամ նրա տակից և 
հանգչում իրանի լայն մասում: Պսակները, ա-
ռաջինների համեմատությամբ, նվազ շեփո-
րաձև են և իրանին միանում են մեծ մասամբ 
շատ սահուն, իսկ մեկ, երկու դեպքում՛ ուռու-
ցիկ կամ ակոսաձև գոտիով: Այս սափորները 
հանդիպում են ինչպես նրբագեղ, այնպես էլ կո-
պիտ նմուշներով: Կարճաղբյուրի մի սափորը 
(աղ. 19, 4) ցածրադիր է, վիզը և իրանը չսահ-
մանազատված: Արանք շատ նման են Բեշտա-
շենի վաղ աքեմենյան դամբարաններից 
գտնված երկկանթ սափորներին: Տիպաբանո-
րեն երկկանթ անոթները հինարևելյւսն խեցե-
գործության հայտնի ձևերից են (204, էջ 26-29; 
280, աղ. 166,. 3; 227, էջ 43; 226, աղ. III; 175, 

նկ. 125): Հայաստանի տերիտորիայից հայտնի 
այս սափորների վաղ օրինակները վերաբերում 
Են ուրարտական դարաշրջանին: դրանցից 
երկկանթ և միականթ տարատեսակներով 
գտնվոլ են Թեյշեբաինիից, Մոսկովյան փողո-
ցում բացված ուրարտական դամբարանից, Ար-
մավիրից, Արին բերդից, Օշականից (154, էջ 
246, նկ. 103, աղ. ХХш 18: 156 էջ 108, նկ. 69: 
106, աղ. XXVII շ. Արմավիրի ՀՊՊԹ գույքահա-
մար 2583/29, 32, 130, 130ա: Արին բերդ ՀՊՊԹ 
գույքահամար 2164/66, 66ա: 110, աղ. ХИХ. 
12): Եվ հենց այս ուրարտական սափորներն են 
հանդիսանում քննարկվող սափորների ամենա-
մերձավոր նախատիպերը: Սակայն սրանք ա-
ռավել լայն տարածվում են հետուրարտական 
դարաշրջանում, թե' կավե, թե' մետաղե նմուշ-
ներով, հասնելով գեղարվեստական մեծ կա-
տարելության: Ինչպես իրավացիորեն նշում է 
Գ.Ա.Տիրացյանը, այս անոթները տարածված 
էին Բալկանյան թերակղզուց մինչև Անդրկով-
կաս, Մարաստանից մինչև Ասորիք (204, էջ 28): 
Պերսեպոլսի ապադանայի հարթաքանդակնե-
րի վրա պատկերված հայերը, սիրիացիները և 
մեդացիները պատկերված են այս անոթները 
ձեռքերին (270, աղ. 29А, В): 

Մի առանձին խումբ Են կազմում միականթ, 
անկանթ և երկկանթ սափորիկները, որոնք ու-
նեն փոքր չափեր (բարձր. 7-13 սմ), բայց 
կրկնում են վերը քննարկված սափորների ձևե-
րը և հարդարման եղանակները: Մեկ-երկու 
դեպքում սրանք ունեն փոքրիկ ունկեր, կանթի 
փոխարեն: Հայտնաբերվել են թե' դաբարաննե-
րից, թե' բնակավայրերից և իրենց առատ զու-
գահեռներն ունեն հարևան երկրների հուշար-
ձանների նյութերում: Մինգեչաուրում դրանք 
հանդիպում են թե վաղ, թե' քննարկվող ժամա-
նակաշրջանի նյութերի մեջ: Մեծ քանակու-
թյամբ հայտնաբերվել են Բեշտաշենում, Ուպ-
լիսցիխեում: Հյուսիսային Իրանում՛ Թալիշից, 
Մորգանի գտած սափորիկն ունի կենդանա-
կերպ կանթ և զարդարված է վազող ձիերի 
պատկերներով: Հայաստանում սափորիկները 
իրենց նախատիպերն ունեն նախորդ դարերի 
նյութերի մեջ: Երկկոնաձև իրանով սափորիկ-
ներ, կանթավոր և անկանթ տարբերակներով 
հանդես են գալիս դեռևս բրոնզեդարյան խեցե-
ղենի մեջ և շարունակում գոյատևել մինչև 
մ.թ.ա. VI-IV դդ. և հելենիստական ժամանակնե-
րը, կրելով չնչին փոփոխություններ՝ իրանի 
ձևերի որոշ կլորացում (աղ. 20^): 

ԳԱՎԱԹՆԵՐ. Սափորիկների զարգացման 
համանման ուղի են անցել Բերդի, Ջրառատի, 
Աթարբեկյանի, Որնակի, Շամլուղի, Բերդատե-

ղի, Հաղթանակի պեղումներից գտնված գա-
վաթները: Որպես կանոն, դրանք լայնաշուրթ են 
և միականթ: Կանթերը սկսվում Են մեծ մասամբ 
շուրթից, իսկ որոշ դեպքերում (Թմբադիր, Որ-
նակ) շուրթի տակից և հանգչում իրանի գոտ-
կատեղի վրա: Ըստ իրանների ձևավորման, ա-
ռանձնանում են Երեք տարատեսակ: Առաջին-
ները (Բերդ, Ջրառատ, Աթարբեկյան, Թմբադիր, 
Բերդաքար) կրկնում են կճուճների իրանի 
գնդաձևությունը (աղ. 21, 3): Երկրորդ տարա-
տեսակի գավաթներն ունեն երկկոնաձև, վերին 
մասում ձգված իրաններ (Որնակ): Իսկ երկու 
գավաթ (Բերդ, Շամլուղ) ունեն ուղիղ, ժամա-
նակակից գավաթների նման իրան, իսկ կանթե-
րը ձգվում են շուրթից մինչև նստուկը (աղ. 21, 
1): Երկու օրինակներն էլ ձեռածեփ են (բարձր. 
13,5 սմ, շուրթի տրամ. 10 սմ, նստուկի տրամ. 5 
սմ): Գավաթների ձևը ևս վաղ հայկական խեցե-
գործությունը ժառանգել Է նախորդ՝ երկաթի 
լայն յուրացման ժամանակաշրջանի խեցեղե-
նից (Գոլովինո, Խրտանոց, Կարմիր բլուրի քա-
ղաք) և արդեն վերապրուկային բնույթ կրելով, 
հելենիստական ժամանակաշրջանում այլևս 
չեն հանդիպում: 

Գավաթների հետ կարելի Է ներկայացնել եր-
կարուկ իրաններով, փոքր հարթ նստուկներով 
բաժակաւոիպ անոթները (երկ. 11-14սմ, շուրթի 
տրամ. 6սմ, նստուկի տրամ. Յսմ), որոնք հայտ-
նաբերվում են միայն հյուսիսային և հյուսիս-
արևելյան շըրջանների հուշարձաններում: 
Արանք նույնպես վերապրուկային բնույթի են 
(աղ. 21,2): 

ԿՃՈՒՃՆԵՐ, ՊՈՒԼԻԿՆԵՐ ԵՎ ԾՈՐԱԿԱՎՈՐ 
ԱՆՈԹՆԵՐ: Խեցեղենի հաջորդ խումբը կերակ-
րի պատրաստման, սննդամթերքի պահպան-
ման և սպասարկման համար օգտագործվող 
տարբեր չափերի կճուճները, պուլիկները և ծո-
րակավոր անոթներն են, որոնք ունեն մեկ ընդ-
հանուր գիծ՝ վերին մասերի միօրինակություն: 
Խեցեղենի այս տեսակները ամենատարած-
վածներն են և հայտնաբերվել են բոլոր հուշար-
ձաններից: Կճուճներն ըստ կիրառության և 
դրա հետ կապված հարդարման առանձնա-
հատկությունների կարելի Է բաժանել երկու են-
թախմբի՝ խոհանոցային կճուճներ, որոնցում 
կերակուր Է պատրաստվել և կճուճներ ու պու-
լիկներ, որոնցում պահվել են մթերքներն ու մա-
տուցվել կերակուրները: Առաջին ենթախմբի 
կճուճները պատրաստված Են գորշ և գորշաշա-
գանակագույն ավազախառն, ոչ լավ հունցած 
կավից: Դրանց գծագիրը հստակ չէ, չկա չափե-
րի միօրինակություն: Բնորոշ են դուրս հակված 
թմբիկավոր կամ առանց թմբիկի շուրթեր 

(տրամ. 16-25սմ), կարճ վիզ, թեք ուսեր, 
գնդաձև իրան և տափակ լայն նստուկներ (աղ. 
22, 1-6): Արանք հիմնականում անկանթ են, բա-
ցառությամբ մի քանի նմուշների, որոնք ունեն 
հորիզոնական ամրացված սեղանաձև, ավելի 
շուտ թռչնի պոչ հիշեցնող ելուստներ: Կճուճնե-
րը զարդարված են փորագիր ալիքաձև, սեր-
մաձև նախշերով, ուռուցիկ և փայլեցումով ար-
ված գոտիներով (աղ. 22, 1-5): Կճուճների ձևե-
րի մեծ մասը և բոլոր զարդանախշերը գալիս 
են նախորդ մ.թ.ա. \/11-\/1դդ. խեցեգործության 
տեխնիկայից և հելենիստական ժամանակաշր-
ջանում արդեն սակավ են կիրառվում: Օրինակ, 
Արմավիրի, Արտաշատի և Գառնիի խոհանոցա-
յին խեցեղենի մեջ հարդարված նմուշներ շատ 
քիչ են: Մեր կճուճների պատրաստման տեխնի-
կայում դեռևս պահպանվում է բրոնզի և վաղ 

՛երկաթի ժամանակաշրջանի նույնանման ա-
նոթների պատրաստման մանրակրկիտությու-
նը, մեծ նշանակություն է տրվում փայլեցմանը, 
իսկ արդեն առաջին դարերի անոթները կորց-
նում են ձևերի անցման նրբությունները, ար-
տաքին մակերեսի փայլեցում, զարդարման 
տարրերը: 

Երկրորդ ենթախմբի կճուճները պահպա-
նում են իրանի գնդաձևությունը, սակայն ունեն 
ավելի ձգված վզեր, ձևերի ավելի սլացիկ, գե-
ղեցիկ անցումներ (Մուխանաթ Թափա, Ջրա-
ռատ, Թմբադիր) (աղ. 22, 5, 7, 8): Մարմնի ու-
ռուցիկ մասում դրանք հաճախ կրում են մեկ 
կամ երկու կանթ (Աստղի բլուր, Թմբադիր), ո-
րոնք հարդարված են եռանկյունիներով լցված 
ճեղքերով, կոճականման և փորագիր զարդե-
րով: Այս կճուճների արտաքինը ավելի խնամ-
քով է հարդարված, գեղեցիկ կերպով համադր-
ված են ուռուցիկ և փայլեցումով արված, երկ-
րաչափական և կոճականման վերադիր զարդե-
րը: Առանձնակի հետաքրքրություն են ներկա-
յացնում խիստ որակյալ, մանրահատիկ կավից 
պատրաստված գունազարդ կճուճները, որոնք 
զարդարված են սև, կարմիր, շագանակագույն 
և բաց դարչնագույն երկրաչափական նախշե-
րով (Թմբադիր աղ. 22, 5): Քննարկվող կճուճնե-
րը լայն կիրառություն են ունեցել երկար դարե-
րի ընթացքում՝ առաջին հազարամյակի 
սկզբներից մինչև մեր թվարկության առաջին 
դարերը և չնչին փոփոխություններով հա-
րատևել մինչև միջնադար: Կճուճների տարած-
ման շրջանակները ևս շատ լայն Են, դրանք 
հանդիպում են ամենուրեք: Կճուճների մյուս 
տեսակը առանձնանում է իրանի լայն մասում 
կամ ուղղակի շուրթի տակից ամրացված խողո-
վակաձև ծորակով: Անոթները խիստ լայՕա-

շուրթ են, առանց վզի, հատկապես հյուսիսային 
շրջանների հուշարձաններում հանդիպող օրի-
նակները (Թմբադիր, Նորաշեն և այլն): Այս տե-
սակը ևս հանդես է գալիս առաջին հազարամ-
յակի առաջին կեսերին, օրինակ Կարմիր բլուրի 
նախաուրարտական քաղաքից գտնվածները, 
Լոռի ամրոցի, Աստղի բլուրի օրինակները, և 
շարունակվում է մ.թ.ա. УМУвд. խեցեգործու-
թյան մեջ: Դրանք բազմաթիվ աղերսներ են 
գտնում Ադրբեջանի, Վրաստանի, Իրանի, Փոքր 
Ասիայի, Հունական և Մերձծովյան անտիկ հու-
շարձանների նյութերի մեջ: 

ՊՈՒԼԻԿՆԵՐԸ փոքր չափերի մեջ կրկնում են 
կճուճների ձևերը և հարդարման տարրերը 
(բարձր. 5-13սմ, շուրթի տրամ. 4-Յսմ, նստուկի 
տրամ. 4,5-6սմ) (աղ. 23, 1, 5, 6): Առանձնապես 
հետաքրքիր է Բերդի և Ախլաթյանի դամբարա-
նադաշտերից գտնված սև փայլեցրած, նրբա-
խեցի պուլիկները: Դրանք ուսերին կրում է չորս 
հորի-զոնական գոտիներ, իսկ իրանին՝ ուղղա-
հայաց առվակոսներ (աղ. 23, 4): 

ՀԱՐԱԿԻՑ ԱՆՈԹՆԵՐԸ ևս ընդհանուր 
սկզբունքով երկու իրար միացրած պուլիկներ 
են: Հայտնաբերվել են Թեյշեբաինիի մ.թ.ա. VI-
1\/դդ. դամբարանից, Աթարբեկյանից, մեկ օրի-
նակ էլ կա էջմիածնի թանգարանից բերված 
նյութերի հավաքածուի մեջ: Թեյշեբաինիի վաղ 
հայկական դամբարանի անոթը (աղ. 23, 2) ներ-
կայացնում Է երկու գնդաձև իրաններով, կարճ 
վզերով, թմբիկավոր շուրթերով (տրամ. 5,6-
6սմ) և հարթ նստուկներով պուլիկների համա-
կցում: Այն պատրաստված Է ավազախառն կա-
վից, պատած բաց շագանակագույն քսուկով և 
փայլեցրած Է: Անոթները ձեռածեփ են և չափե-
րը անհավասար (բարձր. 9-9,5սմ): Շուրթերը 
ներկված են կարմիր գույնով, իսկ իրանը վզից 
մինչև նստուկ ծածկված Է իրար հաջորդող, 
կարմիր' ուղիղ, մուգ շագանակագույն՝ ալի-
քաձև, հորիզոնական գոտիներով: Հայտնաբեր-
ման միջավայրով, ուղեկցող իրերով և զարդա-
մոտիվներով անոթը թվագրվում Է մ.թ.ա. V-
Щг\. (153, Էջ 42; 204, Էջ 24, նկ. 3 а, Ь): Նույն 
դարերով Է թվագրվում նաև Աթարբեկյանից 
գտնվածը, որը կազմված Է գնդաձև, գորշավուն 
պուլիկներից: Այն չափերով (բարձր. 6սմ, շուր-
թի տրամ. 5 սմ, նստուկի տրամ. 4սմ) փոքր Է ա-
ռաջինից և երկու անոթների միացման մասում 
ունի ուղղահայաց ամրացված օղակաձև կանթ 
(աղ. 23, 3): Էջմիածնի թանգարանից բերված 
օրինակը շատ նման Է վերը նկարագրվածնե-
րին: Այն ունի մուգ շագանակագույն լավ փայ-
լեցրած արտաքին: Կոտրված մասում լավ 
երևում Է հաղորդակցման անցքը (բարձր. 

6,5սմ, շուրթի տրամ. 4,5սմ): Հատակը կլորա-
վուն Է: Անոթի ձևը, գույնը, արտաքին փայլեց-
ման որակը թույլ են տալիս այն վերագրելու 
մ.թ.ա. \/1-1\/դդ. խեցեգործությանը: Այն հավա-
նաբար պատկանում Է Կարմիր վանքի Լալայւս-
նի պեղումներով ձեռք բերված նյութերին: 
Քննարկվող անոթներն ունեն հին արևելյան 
ծագում, առատորեն հայտնաբերվել են ուրար-
տական (254, Էջ 559-573: 178, Էջ 35) և տեղա-
կան ցեղերի հուշարձաններից, ինչպես Կիրո-
վականի, Գեղանուշի դամբարաններում: Վերը 
քննարկված անոթների մի մասը հաղորդակց-
վում են, մի մասը' ոչ, որը դժվարացնում Է որևէ 
վճռական բան ասելու դրանց կիրառական 
նշանակության մասին (94, էջ 265-270): Գառ-
նիում անտիկ խեցեղենի բազմաթիվ բեկորների 
հետ միասին հայտնաբերված գունազարդ հա-
րակից անոթը, ցույց է տալիս, որ դրանք գո-
յություն են ունեցել երկար ժամանակաշրջանի 
ընթացքում: Մեզ հետաքրքրող ժամանակաշր-
ջանով թվագրվող հարակից անոթներ հայտնի 
են Մինգեչաուրից, Սարի թեփեից, Իրանից 
(123, նկ. 8 а: 172, էջ 65, նկ. 3, 4) և այլն, որոնք 
օգնում են մեր անոթների թվագրման ճշգրտմա-
նը: 

ԹԱՍ - ՔՐԵՂԱՆՆԵՐԸ աչքի են ընկնում 
պսակների և կողերի ձևավորման բազմազա-
նությամբ, կազմելով հինգ տարատեսակ: Ամե-
նաառատ հանդիպող տեսակը, կլորավուն կո-
ղերով, ներս հակված շուրթերով, հարթ նստու-
կով թասերն են (տրամ, շուրթերի 20-28սմ, 
նստուկի տրամ. 10-16սմ, բարձր. 5-12սմ): 
Արանք օգտագործվել են թե' խոհանոցում (ու-
նեն օգտագործումից սևացած մակերես), թե' 
սպասեղենի մեջ՝ պատրաստված մանրահա-
տիկ, լավ հունցած կավից, ունեն կարմիր շա-
գանակագույն և սև փայլեցրած մակերես: 
Դրանք, առանց բացառության, հանդիպում են 
բոլոր բնակավայրերում, նաև դամբարաննե-
րում: Թասերի այս ձևը գալիս է շատ հնից, ա-
ռատ է դառնում մ.թ.ա. \/111-\/11 դարերի տեղա-
կան ցեղերի և ուրարտական հուշարձաննե-
րում: Կան նաև մետաղյա նմուշներ՝ հայտնա-
բերված Կարմիր բլուրում և Խրտանոցում: Ու-
նենալով շատ պարզ ձև և հարմար լինելով օգ-
տագործման համար, այս թասերը հարատևել 
են երկար դարեր, հասնելով միջնադար: Մ.թ.ա. 
\/1-1\/դդ. նմուշները հիմնականում անզարդ են, 
բացառությամբ տեղական հուշարձաններում 
հանդիպող օրինակների (Նորաշեն, Կարճաղ-
բյուր) (աղ. 24, 2, 3), որոնք շուրթի տակ ունեն 
սերմնաձև, փորագիր և ուռուցիկ զարդեր: Թա-
սերից մի քանիսի շուրթին ամրացված են հորի-

զոնական կամ ուղղահայաց դիրքով, կտրված-
քում կլոր կանթեր: Երբեմն հնադիպում են կան-
թը փոքրիկ ունկով փոխարինված օրինակներ 
(աղ. 24, 5, 6): Հելլենիստական ժամանակա-
շրջանով թվագրվող համանման թասերը հան-
դես են գալիս ավելի նրբախեցի, շուրթերը կար-
միր կամ շագանակագույն երանգով ներկված 
նմուշներով: Սրանք լայնորեն օգտագործվել են 
նաև հարևան երկրներում' Ադրբեջանում (Սին-
գեչաուր, Կարա-թեփե), Վրաստանում (Բեշտա-
շեն, Ուպիլիսցիխե), Փոքր Ասիայում (Հւսսար-
չիկ, Հույուկ, Ալիշար, Սիդասի քաղաք), Իրա-
նում (Հասանլու, Շոշի աքեմենյան բնակավայր) 
և վերջապես հունական մշակույթի ոլորտի հու-
շարձաններում: 

երկրորդ խմբի թասերի կողերը սահուն կլո-
րանալով միանում են հարթ կտրած շուրթին, ո-
րը թեթև հակված է անոթի ներսը, իսկ մի քանի 
նմուշների վրա՜ նաև դեպի դուրս: Հարթ շուրթի 
(լայնքը 1-1,5 սմ) վրա երբեմն առկա են ակոս-
ներ, երբեն էլ ունեն գույնով արված երկրաչա-
փական զարդեր' հորիզոնական, կարճ ալիք-
ներ, ուղղահայաց զուգահեռ մի քանի գծիկներ: 
Թասերը չափերով բավականին մեծ Են (շուրթի 
տրամ. 17-28 սմ, աղ. 24, 7, 8): Գունազարդված 
շուրթերով օրինակներ հայտնաբերվել են Ար-
մավիրից, Գառնիից, Աղբաշից, Արտաշպտից, ո-
րոնք հիմնականում թվագրվում են հելենիստա-
կան ժամանակաշրջանով: Սակայն քննարկվող 
դարաշրջանի միաշերտ հուշարձաններում 
դրանց անզարդ կամ փորագիր զարդերով 
նմուշների առկայությունը թույլ է տալիս պնդե-
լու, որ անոթի ձևը հանդես է գալիս ավելի վաղ' 
մ.թ.ա. УМУ դարերում: Եվ փոքրասիական' Բո-
ղագքյո, Հասարչիկ-Հույուկ, Միդասի քաղաք և 
այլ հուշարձանների (231, աղ. 191112, 207; 259, 
աղ. 155,7: 249, աղ. 22 Ь, 27с) պեղումներից ա-
ռատորեն հայտնաբերված այս թասերը, իրենց 
գունազարդ և անզարդ նմուշներով, որ թվագր-
վում են I հազարամյակի երկրորդ կեսով և հա-
մարվում փռյուգիական խեցեգործության ուշ 
նմուշներ, հաստատում են հիշյալ թվագրումը: 
Դրանք միաժամանակ թույլ են տալիս այս թա-
սերի ձևաբանական ակունքները տեսնելու 
փոքրասիական խեցեգործության մեջ: 

Երրորդ խմբի թասերը հարթ կամ թմբիկա-
վոր շուրթի տակ ունեն ներճկված գոտի: 

•Գտնվել են Արմավիրից, Նորաշենից, Աստղի 
բլուրից և այլ հնավայրերից: Դրանք միջին չա-
փերի անոթներ են (բարձր. 5-Ցսմ, շուրթի 
տրամ. 20-25սմ, նստուկի տրամ. 7-9սմ): Իրա-
նը, նստուկից վեր ձգվելով, միանում է պսակին՝ 
կազմելով սուր եզր: Իհարկե, առանձին նմուշ-

ներ ունեն մասնակի տարբերություններ, եր-
բեմն ակոսը մեծ կամ փոքր է լինում, շուրթերը 
լայն կամ նեղ, ելուստները՛ արտահայտված 
կամ թույլ (աղ. 24, 9, 10): Հանդիպում են այս 
թասերի կարմիր, շագանակագույն և գորշա-
մոխրավուն նմուշները, բոլորն էլ շատ նուրբ և 
մանրահատ կավից պատրաստված: Բաց գույ-
նի նմուշների մեծ մասի շուրթը և ներքին տա-
րածությունը ճառագայթաձև ներկված են կար-
միր գույնով, իսկ Աստղի բլուրի մոխրագույն 
թասի վրա արված է սև նույնաձև զարդ և ճա-
ռագայթների միջև եղած բաց հատվածները 
լցված են նույն գույնի ալիքաձև գծիկներով: Ա-
լիքաձև զարդը կրկնվում է նաև նստուկի վրա: 
Անոթների այս խումբը սերում է ուրարտական 
նույնատիպ կարմիր թասերից, որոնց նույնիսկ 
չափերը համընկնում են մեր թասերին: Տարբե-
րությունը միայն գույնի և հարդարման մեջ է 
(39, էջ 279, նկ. 1, 2, 7): Հետագա հելենիստա-
կան խեցեգործության մեջ դրանք ձեռք են բե-
րում առավել հարուստ և բազմագույն զար-
դանկար: Ձևի տեսակետից այս խմբի համար 
զուգահեռներ կարող են հանդիսանալ Կարա-
Թեփեի, Սինգեչաուրի և Հասանլուի պեղումնե-
րով գտնված թասերը, որոնք թվագրվում են 
մ.թ.ա. УМУ դարերով (121, նկ. 18; 163, էջ 91, 
279, էջ 54, նկ. I , 3, 5): 

Չորրորդ խմբի թասերն ունեն հարթ նստուկ 
(տրամ. 6-9 սմ), կլորավուն վեր ձգվող իրան, 
ներիճկված պսակ և թեթևակիորեն դուրս թեք-
ված շուրթ (տրամ. 16-38 սմ): Հանդիպում են 
սրանց շատ խոր և ծանծաղ-ցածրադիր նմուշ-
ներ, որոնցից առատորեն հայտնաբերվել են 
բնակավայրերից և մի քանի օրինակ էլ դամբա-
րաններից (Արմավիր, Նորաշեն, Աստղի բլուր, 
Թմբադիր, Կարճաղբյուր և այլն) (աղ. 25, 2-6): 
Հյուսիսային շրջանների հուշարձաններում 
հանդիպում են այս թասերի հորիզոնական 
կանթերով տարատեսակներ ևս: Կանթերը եր-
կու տեսակի են՝ թռչնի պոչ հիշեցնող, անցքա-
վոր և կտրվածքում կլոր, նրբագեղ (աղ. 25, 2): 
Արանք ևս իրենց նախատիպերն ունեն նախորդ 
մ.թ.ա. УШЛЛфт.. թե' ուրարտական, թե' տեղա-
կան հուշարձանների համալիրներում, սակայն 
ավելի ցածրադիր են, ներճկված պսակներն էլ 
համապատասխանաբար ցածր, ինչպիսիք են 
Կարմիր բլուրի, Արին բերդի, Արգիշտիխինիլիի, 
Գոլովինոյի կարմիր փայլեցրած և գորշավուն 
թասերը (151, աղ. IX, 4, 155, նկ. 21, նկ. 65, 3, 
4; ՀՊՊԹ գույքահամար 295-4; 219, աղ. III , 8, 
XIV, 4): Ս.թ.ա. \/1-1\/դդ. թասերը ևս պատրաստ-
ված են կարմրավուն, մոխրագույն և շագանա-
կագույն մաքուր կավից ստացված զրնգուն 

խեցուց: Սրանք իրենց աղերսները ունեն Շոշի 
աքեմենյան բնակավայրի մ.թ.ա. \/-1\/ դարերի, 
Հասանլու Н1В շերտի, Հասարչիկ Հույուկի նյու-
թերի մեջ (246, աղ. XI , 1246 с; 279, նկ. I 2, 4, 
աղ. 14э.ю): Այս թասերը շարունակում են հա-
րատևել նաև հելենիստական ժամանակա-
շրջանում (Արմավիր, Արտաշատ, Գառնի) հար-
դարման որոշ տարբերություններով: 

Հինգերորդ խմբի թաս-քրեղանների տարբե-
րիչ գիծը ծորակավոր լինելն է: Դրանք խորն են, 
հարթ նստուկով, գնդաձև իրանով, որը թեթևա-
կի ներճկումով միանում է շուրթին (աղ. 25, 7): 
Որոշ օրինակների շուրթերը երբեմն հետ են 
թեքվում դուրս, մի դեպքում (Թմբադիր) լայն 
հորիզոնական դիրքով ծանրանալով ծորակի 
վրա, մեկ այլ դեպքում թեթևակի հաստացած 
են (Արմավիր, Կարճաղբյուր): Ծորակները խո-
ղովակաձև են, երբեմն կարճ, երբեմն' երկար 
(2-4սմ), թեք կտրված շուրթով, դրված են պսա-
կի վրա (անոթների շուրթի տրամ. 15-30 սմ է): 
Այս քրեղաններից հանդիպում են գորշասև և 
կարմրավուն տարբերակներ; Ծորակավոր խո-
րը քրեղանները հանդիպում են դեռևս մ.թ.ա. 
\/111-\/11 ՛դարերում, որոնց մի մասը քամիչ-քրե-
ղաններ են: Դրանցից կան Թեյշեբաինիի քա-
ղաքային թաղամասի, Արին բերդի, հյուսիսա-
յին և հյուսիս-արևելյան շրջանների այդ դարե-
րով թվագրվող ամրոցների նյութերի մեջ (153, 
էջ 24; 219, աղ. VIII, 5, 6), և շարունակում են ա-
ռատորեն հայտնաբերվել մ.թ.ա. УМУфу հա-
մալիրներում՛ Թմբադիր, Նորաշեն, Բերդատեղ: 
Արմավիրում, Կարճաղբյուրում հանդիպում են 
այս քրեղանների շատ նրբախեցի և կոպիտ, ձե-
ռածեփ, խոհանոցային տեսակները, որոնք գու-
ցե թվագրվում են մի փոքր ուշ՛ մ.թ.ա. IV-!! դա-
րերով: Ծորակավոր թաս-քրեղաններ հայտնի 
են նաև հարևան երկրների բնակավայրային 
հուշարձաններից՛ Կարա-թեփեից, Սիդասի քա-
ղաքից (249, նկ. 20а1,Ь2), որոնք թվագրվում են 
մեզ հետաքրքրող ժամանակաշրջանով: 

ԸՄՊԱՆԱԿ - ՓԻԱԼԱՆԵՐ. Վաղ հայկական և 
հելենիստական դարաշրջանների խեցեգոր-
ծության այս ամենաբնորոշ տեսակը գտնվել է 
թե' դամբարաններից (Կարմիր բլուրի Վաղ հայ-
կական դամբարան, Զրառատ, Աթարբեկյան, 
Բերդ, Ջուջևան, Ղաչաղան), թե' բնակավայրե-
րից (Արին բերդ, Բերդի գլուխ, Նորաշեն, Վար-
դաձոր, Արմավիր, Հաղթանակ, Բերդաքար, Պի-
լոր-պատ): Վաղ հայկական ժամանակաշրջանի 
ըմպանակները հանդես են գալիս երեք տարա-
տեսակով, որոնց բնորոշ է ներճկված բարձր 
կողով կիսագնդաձև իրան և իրանի ու կողի 
ընդգծված, սուր եզրով միացում: Նստուկները 

լինում են կա՛մ հարթ, կա՛մ փոսիկավոր (օմ-
ֆալ), ընդօրինակված մետաղյա նմանօրինակ 
թասերից: Թասերի առաջին տարատեսակի մեջ 
ընդգրկվում են այնպիսիները, որոնք ունեն կլո-
րավուն կամ հարթ նստուկ, ցածրադիր իրան և 
բարձր (մինչև 5,5սմ) ներճկված կող (շուրթի 
տրամ. 11,5-13սմ): Ընդհանուր ուրվագծով խո-
րավուն են շատ մոտ իրենց մետաղյա նախա-
տիպերին: Այս խմբի ըմպանակները մեծ մա-
սամբ թխավուն Են, թեև հանդիպում են նաև 
փայլեցման հետքերով բաց գույնի կավից 
պատրաստված նմուշներ (աղ. 26, 1, 2): ճիշտ 
նույնպիսի ըմպանակներ հայտնաբերվել են 
Բեշտաշհնի վաղ աքեմենյան ժամանակով 
թվագրվող դամբարաններից, Պերսեպոլսից 
(136, էջ 31-42, աղ. IV, XV: 271, աղ. 681ւ2, 898), 
իսկ դրանց նախատիպերը հանդիպում են ու-
րարտական խեցեգործական և մետաղագոր-
ծական արտադրանքի մեջ (204, էջ 19): 

Ըմպանակների երկրորդ տարատեսակ հան-
դես է գալիս մի առանձնահատկությամբ՝ կանթ-
ելուստի ձևով, որը ամրացված է պսակի և իրա-
նի միացման տեղում: Այս տեսակը քիչ է տա-
րածված, առայժմ գտնվել է հյուսիս-արևելյան 
շրջանների չորս հուշարձաններից և մեկ օրի-
նակ Աթարբեկյանից: Ըմպանակները պատ-
րաստված են թրծումից բաց շագանակագույն 
դարձած կավից, խեցին նուրբ է, լավ փայլեց-
րած: Մի մասն ունի հարթ նստուկ, մյուս մասը' 
փոսիկ' հարմար բռնելու համար (աղ. 26, 3, 4, 
5): Նման կանթ-ելուստով ըմպանակների զու-
գահեռները նույնպես առատ չեն: Կան միայն 
Մինգեչաուրի նյութերի մեջ: 

Ըմպանակների երրորդ տարատեսակն ա-
ռանձնանում է անոթի ստորին մասի ձևավոր-
ման և զարդարման տարրերով, որը կրկին գա-
լիս է մետաղյա անոթների ընդօրինակումից: 
Արանց մեջ ևս նկատվում են որոշ տարբերութ-
յուններ: 

Մի ենթատեսակի հատակներին, հում կավի 
վրա, ճնշումով արված են ուռուցիկ թմբիկնե-
րով անջատված գդալաձև, ավելի ճիշտ' 
տերևաձև զարդ-փոսիկներ, որոնք անոթի ար-
տաքին մակերեսին արտահայտված են հակա-
ռակ հերթականությամբ: Հանդիպում են գորշա-
վուն և կարմրավուն տարատեսակներով, 
կրկնելով Ասորեստանում, Ուրարտուում և Հին 
Արևելքի մյուս երկրներում հանդիսությունների 
ժամանակ օգտագործվող մետաղյա անոթների 
ձևերը, որպիսիք հայտնաբերվել են Թեյշեբաի-
նիում, Թոփրախ Կալեում, Արմավիրում (181, էջ 
18; 253, նկ. 7, 8; 178; նկ. 34, 58, էջ 159, տախ. I 
, 3; 30, էջ 271): Քննարկվող ըմպանակների հա-

մանման աղերսները աքեմենյան դարաշրջանի 
մետաղից ապակուց և կավից պատրաստված 
նմուշներն Են, որոնց տարածման սահմաններն 
ընդարձակ են: Մերձավորները Խրտանոցի, 
Կւսրա-թեփեի, Սարի Թեփեի, Ալգետիի, Պերսե-
պոլսի մ.թ.ա. \/1-1\/ դդ. թվագրվող օրինակներն 
են (151, աղ. IX , նկ. 1; 127, նկ. 18, 1, 2, 3; 171, 
էջ 164, նկ. 3; 136, աղ. XV: 271, տախ. 673): 
Արևմտյան Հայաստանում հայտնաբերված ար-
ծաթյա թաս-ըմպանակը հաստատում է, որ 
մ.թ.ա. Հայաստանում ըմպանակներ 
պատրաստում էին նաև մետաղներից (205, աղ. 
1, 5, աղ. II , 4, 5): Այս թասերի մյուս ենթատե-
սակը զարդարված է ծաղկեպսակով, որը դաջ-
վում կամ փորագրվում է անոթի հատակին և ա-
նոթի արտաքին մակերեսին չի արտահայտ-
վում: Նման թասեր գտնվել են Ջրառատից, որը 
կրում է հնգաթև վարդյակ, Գառնիից և Արմավի-
րից: Այս ենթատեսակը զուգահեռներ չունի և 
աչքի է ընկնում զուտ տեղական առանձնա-
հատկություններով (աղ. 26, 6, 7): 

ԾՈՐԱԿԱՎՈՐ ԹԵՅՆԻԿԱՏԻՊ ԱՆՈԹՆԵՐ: 
Սրանք խողովակաձև, վեր ցցված ծորակ-քթի-
կով անոթներ են, որոնք հանդիպում են մեծ և 
փոքր օրինակներով: Դրանցից մեկը, որը 
գտնվել է Արմավիրի բլուրի հարավային ստո-
րոտին, հունարեն արձանագրության մոտից, 
ունի փոքր նստուկ (տրամ. 8,5սմ), դեպի վեր 
ձգվող լայնացող իրան, որը ուսերից կրկին նե-
ղանալով, ուռուցիկ գոտիով միանում է կարճ, 
բայց շեվւորաձև պսակին: Ծորակը և ուղղահա-
յաց դիրքով ամրացված կլոր կանթը տեղադր-
ված են անոթի ուսերին: Կանթն ունի փոքրիկ ե-
լուն (աղ. 27, 1): Պատրաստման և հարդարման 
տեխնիկական տվյալները, նույնպիսի ծորակա-
վոր անոթների առկայությունը Բեշտաշենի, 
Սարնեուլիի շրջանի Կումիսիի աքեմենյան 
դամբարաններում և Շոշի աքեմանյան բնակա-
վայրի նյութերի մեջ (136, աղ. XV, 95, էջ 125, 
նկ. 2: 247, աղ. XXXII, <3,Տ. 787, (3,Տ. 1221Ь: 
276, էջ 12, աղ. 2, 2, 4, 6) թույլ են տալիս այս 
անոթը վերագրել վաղ հայկական խեցեգոր-
ծությանը: Կարճաղբյուրի մ.թ.ա. У1ЛЛу), դամ-
բարանից և բնակավայրերից հայտնաբերված 
ծորակավոր սափորները կրկնում են Արմավիրի 
անոթը, միայն ծորակները մի ծայրով հենվում 
են անոթի շուրթին, իսկ իրանի և պսակի միա-
ցումը ընդգծված է թեթևակի ներճկվածությամբ 
(աղ. 27, 3, 4): Այուս երկու ծորակավոր անոթ-
ները Ջրառատից և էջմիածնի թանգարանի հա-
վաքածուից, ավելի փոքր չափերի են (բարձր. 
9,5-5,5սմ, շուրթի տրամ. 7-5,4սմ, նստուկի 
տրամ. 6-4սմ), ունեն գնդաձև իրան, փոքր ու-

ղիղ ծորակ, օղակաձև կանթ: Ջրառատի անոթը 
ուղեկցող նյութերով թվագրվում Է մ.թ.ա. У-М 
դարերով (աղ. 27, 5) Էջմիածնի օրինակը դեղ-
նաշագանակագույն Է, փայլեցրած, խեցին 
հաստավուն: Անոթի վերին մասը ներկված Է 
կարմիր թանձր ներկով: Այն կարելի Է թվագրել 
մ.թ.ա. IV դարով (աղ. 27, 2): 

Ծորակավոր թեյնիկատիպ այս անոթներն ի-
րենց նախատիպերն ունեն ուրարտական, 
հատկապես Կարմիր-բլուրի խեցեգործության 
մեջ, այն տարբերությամբ, որ ուրարտականնե-
րը կանթեր չունեն: Անոթներն իրենց գոյությու-
նը պահպանում են նաև հելենիստական ժամա-
նակաշրջանում, կրելով որոշ ձևաբանական 
փոփոխություններ: 

ԿՈՆՔ-ՏԱՇՏԵՐԸ մեծ չափերի (շուրթի տրամ. 
28-40սմ, նստուկի տրամ. 10-16սմ, բարձր. 11-
14սմ) հաստ պատերով անոթներ են, որոնք ու-
նեն հարթ նստուկ, կլորավուն, համաչափ դեպի 
վեր լայնացող կողեր: Այս անոթները ուրարտա-
կան խեցեգործության ամենաբնորոշ ձևերից 
են և հայտնաբերվել են ուրարտական բոլոր 
հուշարձաններից և ըստ շուրթերի ձևավորման, 
կազմում են չորս խումբ: Քննարկվող ժամանա-
կաշրջանի կոնքեր հայտնի են Աստղի բլուրից, 
Շամլուղից, Բերդատեղից, Բերդի գլխից, 
Թմբադիրից: Աստղի բլուրի օրինակներն ունեն 
հարթ նստուկից կլորավուն վեր բարձրացող 
կողեր, որոնք թեթևակի ներճկվելով և ակոս 
տալով՛ միանում են թմբիկավոր շուրթին (աղ. 
28, 1): Արտաքնապես բաց աղյուսագույն և 
մոխրագույն են, փայլեցման հետքերով: Բերդի 
գլխի, Շամլուղի և Թմբադիրի կոնքերը գորշա-
վուն են, փռված, նստուկից հեռացող կողերը 
դեպի վեր և դուրս են լայնանում: Առաջին եր-
կուսի շուրթերն ավարտվում են հարթ կտրված-
քով (աղ. 28, 3, 4), իսկ երկրորդի (տրամ. 35սմ) 
կլորավուն շուրթը կողին միանում Է լայն (3-
4սմ) ներճկված գոտիով (աղ. 28, 2): Նման 
պսակով, սակայն ավելի խոր, ուղղահայաց վեր 
ձգվող կողերով կոնքեր հայտնաբերվում են Ար-
մավիրում: Քննարկվող կոնքերն իրենց մերձա-
կա զուգահեռներն ունեն Կարա-Թեփեի, Մին-
գեչաուրի, Դեյմե Դերեի նյութերի մեջ (121, Էջ 
18): Նման խորը և հաստապատ անոթներ են 
գտնվել նաև Պերսեպոլսում, որոնք թվագրվում 
են մ.թ.ա. \/\-\1 դարերով (271, աղ. 722,3): Կոն-
քերի այս ձևը շարունակվում Է հաջորդ դարե-
րում: Դրանց բեկորներն հայտնաբերվել են Ար-
տաշատում և թվագրվում են մ.թ.ա. 11-1 դարե-
րով: Սակայն հետագայում կոնքերը փոխում են 
իրենց կերպարը: Շուրթերը լայնանում են մինչև 
2-Յսմ, սրվում դեպի անոթի ներքին մակերեսը 

և, որպես կանոն, կրում մեկ կամ մի քանի շարք 
փորագիր ալիքաձև զարդանախշ: Խեցին դաո-
նում է անփայլ: Այս ձևը հետագայում բնորոշ է 
դառնում նաև վաղ միջնադարյան խեցեգոր-
ծության համար; 

ՁՁՈՒՄՆԵՐ: Կաթնատնտեսության համար 
խիստ կարևոր խեցեղենի այս ձևը լայն տարա-
ծում է ստանում դեռևս բրոնզի դարաշրջանի 
վերջին և իր ծագումով ապացուցում անասնա-
պահության և կաթնային տնտեսության զար-
գացման բարձր մակարդակը: Թեև վաղ հայկա-
կան հուշարձաններում հայտնաբերվել են 
միայն ձձումների բեկորներ, սակայն դրանք 
համադրելով նախորդ և հաջորդ դարաշրջան-
ների (9, աղ. XXVII, 2; 151, էջ 44, 89, աղ. XIX а, 
б, г) ամբողջական օրինակների հետ պարզ-
վում է, որ դրանց միջև տիպաբանական տար-
բերություն համարյա չկա: Միայն մեր ձձումնե-
րը ներսից ունեն տարբեր ուղղության բազմա-
շարք զուգահեռ ակոսներ և փոքրիկ, սուր ե-
լուստներ' կարագի գոյացումն արագացնելու 
համար (աղ. 29, 2, 4): Նմանօրինակ ձձումների 
գյուտերը Թրիալեթիի Վանի դարաշրջանով 
թվագրվող քարարկղներից, Թաքկիլիսայից, 
Ցինցկարոյից, Մինգեչաուրից, Կարա-Թեփեից 
(136, էջ 57, աղ. XXIX; 137, էջ 64; 123, էջ 16, 
18, նկ. 5; 121, նկ. 10ց, 1օ) վկայում են, որ խեցե-
ղենի այս ձևը բնորոշ է ամբողջ Անդրկովկասի 
համար ոչ միայն երկաթի լայն յուրացման դա-
րաշրջանի, այլև հետագա դարերի համար: 
Նույնպիսի ամբողջական ձձումի գյուտը Օշա-
կանում, մի մեծ բեկորի առկայությունը Արտա-
շատի հելենիստական նյութերի մեջ, ինչպես 
նաև Կարմիր բլուրի վերին (միջնադարյան) 
շերտերում գտնված ամբողջական նմուշը և 
ազգագրական տվյալները խոսում են այն մա-
սին, որ ձձումներն անընդմեջ հարատևել և օգ-
տագործվել են կաթնատնտեսության մեջ: 

ՃՐԱԳՆԵՐ: Մինչև վերջերս մ.թ.ա. УМУ^. 
միաշերտ հուշարձաններից ճրագներ չէին հայ-
նաբերվել: Այդ իսկ պատճառով, դժվարություն-
ներ էին ծագում դրանց ձևի բնութագրման և 
թվագրման համար: Անտիկ հուշարձաններից 
ճրագներ գտնվել էին Արմավիրից, Գառնիից, 
Վարդաձորից, Կարճաղբյուրից, որոնք հարթ 
նստուկով (տրամ. 7-11սմ), կլոր կողերով 
(բարձր. 2,5-4սմ) թասանման անոթներ են: 
Դրանց կլորավուն կամ հարթ կտրած շուրթերը 
(տրամ. 9-13սմ) հակված են անոթի ներքին 
տարածության վրա: Անոթի շուրթը մի կողմից, 
իսկ Կարճաղբյուրի մի օրինակի մոտ նույնիսկ 
երկու հանդիպակաց կողմերից (42, էջ 273, 
աղ.11, 9) սրված է, կազմելով փոքրիկ կտուց, 

պատրույգի համար (աղ. 29, 1): ճրագների այս 
ձևը կենցաղավարել է դեռևս մ.թ.ա. УИ-У1 դա-
րերում: Կարմիր-բլուրում, միջնորմավոր ճրագ-
ների կողքին օգտագործվել է նաև ճրագների 
այս տեսակը: Դրանցից հայտնաբերվել են 
Սևանի ավազանի հուշարձաններից (ՀՊՊԹ -
գույքահամար 115/244, 245, 246): Եվ վերջին 
տարիների Կարճաղբյուրի մ.թ.ա. \/1-1\/դդ. 
թվագրվող շերտից և դամբարանից գտնված 
ճրագները հնարավորություն ընձեռեցին նկա-
տելու, որ այդ դարերում ճրագների ձևի փոփո-
խություն տեղի չի ունեցել: Միայն Կարճաղբյու-
րի մի օրինակն ունի փոքրիկ ունկ-կանթ (աղ. 
29, 3): Ուշադրության արժանի է այն փաստը, 
որ ձևաբանական նույն տիպի փյունիկա-սի-
րիական ճրագները ևս ընդգրկում են նույն ժա-
մանակագրական հատվածը' մ.թ.ա. УН-У դա-
րերը (206, էջ 223, 277, էջ 15): Բացառված չէ, 
որ հետուրարտական ժամանակաշրջանում, 
այն ուրարտական բնակավայրերում, ուր կյան-
քը հարատևել է մ.թ.ա. \/1-1\/ դարերում, շարու-
նակվել է միջնորմավոր ճրագների կիրառութ-
յունը: Գորիսում բացված հելենիստական դամ-
բարանի այդ տիպի ճրագները այս ենթադրութ-
յան լավագույն ապացույցն եղան (38, էջ 302-
310, նկ. 2): 

ԿՐԱԿԱՐԱՆՆԵՐԸ հայտնաբերվում են բնա-
կավայրային հուշարձաններից: Դրանք հարթ 
հատակով, ուղղահայաց պատերով (բարձր. 
10-13սմ) ուղղանկյուն անոթներ են, անկյուննե-
րի կլորավուն անցումներով: Ներսից և դրսից 
լավ հարթեցված են, նույնիսկ թեթև փայլեց-
ված: Պատրաստված են խոշորահատ, ավա-
զախառն կավից (աղ. 29, 5): Այս կավից են 
պատրաստված նաև թոնիրները, որոնց բեկոր-
ները կրակարանների բեկորներից տարբեր-
վում են միայն հաստությամբ: Դրանք շատ տա-
րածված են եղել ոչ միայն Հայաստանում, այլև 
Անդրկովկասում, ինչպես ցույց են տալիս Կա-
րա-Թեփեի, Աարի-Թեփեի (127, էջ 83, նկ. 15) և 
այլ հուշարձանների պեղումներից հայտնաբեր-
ված նմուշները: Իսկ ընդհանրապես շարժա-
կան կրականների օգտագործումը, բնակարան-
ները տաքացնելու համար, կարելի է հետևել 
երրորդ հազարամյակից սկսած (140, էջ 392): 
Բայց գյուտերն ավելի առատ են մ.թ.ա. \/111-\Հ1 
դարերի հուշարձաններում: Հետաքրքիր է, որ 
Թեյշեբաինի քաղաքում քարե և կավե շարժա-
կան կրակարաններ հայտնաբերվել են թե' տե-
ղաբնիկների, թե' ուրարտացիների բնակարան-
ներում, օրինակ «ունևոր ուրարտացու» բնակե-
լի տան երկրորդ սենյակում (153, էջ 114, 122): 
Եվ հենվելով այն փաստի վրա, որ շարժական 

42 



կրակարանները հայտնաբերվել Են նաև Արտւս-
շատում (197, էջ 70, աղ. 14) և վերաբերում են 
հելենիստական ժամանակաշրջանին, կարող 
ենք ասել, որ կրակարանների կիրառությունը 
նախորդ դարերից անցել է մ.թ.ա. \/1-1\/դդ. և ա-
պա հելենիստական ժամանակաշրջան: 

ԿԵՆԴԱՆԱԿԵՐՊ ԱՆՈԹՆԵՐ ԵՎ ՊԱՇՏԱՄՈՒՆ-
ՔԱՅԻՆ ԾԻՍԱԿԱՆ ԱՈԱՐԿԱՆԵՐ: Այս տիպի խե-
ցեղենի նմուշները սակավաթիվ են: Դրանց 
շարքերին կարելի է դասել Աստղի բլուրի պե-
ղումներից հայտնաբերված տաճարի մանրա-
կերտը, թռչնաձև անոթները, սկահակատիպ 
փոքրիկ առարկաները, Արմավիրից գտնված 
խնկարկման անոթների կափարիչները, ցլա-
կերպ գլխիկով եղջերագավաթը, թռչնագլուխ 
կանթով թասերը Արմավիրից և Արին բերդից, 
արջուկի գլխով անոթի բեկորը Ախլաթյանից: 
Տաճարային շինության գորշավուն կավից 
պատրաստված մանրակերտը, ուղղաձիգ ձևե-
րի երկհարկանի մի շենք է, դրված ցանկապատ 
տարածություն պատկերող (21 սմ տրամագիծ 
ունեցող) հարթակի կենտրոնում: Շենքի բարձ-
րությունը 10սմ է: Առաջին հարկն ունի հաստա-
վուն պատեր և ծածկված է միջհարկային ծած-
կով, որի վրա դրված է ավելի բարակ պատեր 
ունեցող երկրորդ հարկը՝ ծածկված երկթեք 
տանիքով: Տանիքը պատկերված է շեղ, խորը 
ակոսագծերով: Նույն ձևով են պատկերված և 
առաջին ծածկի ելուստավոր մասերը: Վերին 
հարկի ճակտոնները զարդարված են խոյի ո-
ճավորված գլխիկներով, մի զարդամոտիվ, որը 
առատորեն հանդիպում է խեցեղենի, հատկա-
պես կանթերի վրա: Հարթակը, որի վրա դրված 
է տաճարը, շրջապատված է կլոր պատով: Այն 
հարդարված է վերադիր, կոճակատիպ գնդիկ-
ներով, որպիսիք հանդիպում են մ.թ.սւ.\/1-1\/դդ. 
խեցեղենի հարդարման տեխնիկայում ևս: Ար-
տաքինից պատը կիսակլոր լայնանալով ցած է 
իջնում հարթակի մակերևույթից 3 սմ-ի չափով 
և առաջացնում թասաձև խորութուն: Հարթակի 
վրա իրարից հավասար հեռավորության վրա 
արված են փոքր անցքեր, իսկ ավելի մեծ անցք 
կա հարթակի կենտրոնում (աղ. 4, 6): Մանրա-
կերտի հարթակի թասաձև գոգավորությունը և 
անցքերն արվել են, այն կրակարանի կամ օջա-
խի վրա դնելու համար: Դրանց միջով կրակը 
լուսավորել է տաճարը, կիսամութ շինության 
մեջ (104, էջ 96): 

Տաճարի հարթակի մի բեկոր, արտակարգ 
մշակմամբ, հայտնաբերվել է Թմբադիրի պե-
ղումներից և հուշում է, որ Աստղի բլուրի ման-
րակերտը եզակի չի եղել: Հավանաբար Թմբա-
դիրում այն դրվել է երկրորդ բնակարանի 

սրբազան օջախի վրա: Տաճարի մանրակերտի 
գյուտը մեծ նշանակություն ունի Հայաստանի 
մշակույթի մի շարք կարևոր հարցերի վերա-
բերյալ դիտողություններ անելու համար: Հատ-
կապես ուշագրավ է նրա ծածկի ձևը, որը մի 
բացառիկ փաստ է քննարկվող ժամանակա-
շրջանի ճարտարապետության համար: 

Խիստ հետաքրքիր են տաճարի հարևա-
նությամբ գտնված թռչնակերպ անոթներս. Ա՜ 
ռաջինը ամբողջական է, ունի կլորավուն, 
վերևից և ներքևից սեղմված, տափակեցված ի-
րան: Անոթը կրում է թռչնի պոչ և թևեր խորհր-
դանշող ելուստներ: Կանգնած է թռչնի ոտքերի 
վրա (բարձր. 11 սմ), ամբողջությամբ պատված 
է բաց վարդագույն քսուկով և զարդարված, ա-
նոթի վերին մասում առկա փոքրիկ ելուստից 
հեռացող, մուգ վարդագույն շերտերով (աղ. 30, 
1): Այն շատ նման է անտիկ ժամանակաշրջանի 
տափաշիշ ջրամաններին: Մյուս երկու անոթնե-
րից պահպանվել են միայն բեկորներ: Դրանք 
երկարավուն, լայն ձևավորված պոչով ու թևե-' 
րով, թռչնի իրան հիշեցնող անոթների են պատ-
կանել, որոնք նման են Խրտանոցից, Մինգե-
չաուրից և այլ հնավայրերից հայտնի համա-
նման անոթներին (154, աղ. XXVIII , 8; 123, նկ. 
8 6): Արանց հետ գտնվել են նաև մի քանի հար-
յուրի հասնող երկկոնաձև, սկահակաձև առար-
կաներ, արտաքինի տարբեր ձևավորմամբ: 
Կան շուրթերը և ոտքերի եզրերը ատամնավոր 
իրանի վրա մեկ կամ երկշարք, ծեփածո ալի-
քաձև կամ ելուստավոր գոտիներով հարդար-
ված և շատ ավելի պարզ տեսակներ: Սրանցից 
մի փոքր մեծ չափերի գտնվել են Կարճաղբյու-
րից: Նման առարկաներ ավելի պարզ ձևի, վե-
րին մասերը թասանման գոգավորությամբ, 
հայտնաբերվել են Գառնիից (23, էջ 70), Լճաշե-
նից, Թեյշեբաինի նախաուրարտական բնակա-
վայրերից: Բ.Բ.Պիոտրովսկին և Ա.Ա.Եսայանը 
ենթադրում են, որ այդ իրերով տաճարին մա-
տուցում էին զոհաբերություն՝ արյան կաթիլի 
ձևով (109, էջ 231): Ամբողջը մասով փոխարի-
նելու այս սովորույթը հնուց ի վեր տարածված 
էր Հին Արևելքում և Եգիպտոսում: 

Ծիսական արարողությունների հետ են 
կապվում Արմավիրից հայտնաբերված կենդա-
նակերպ հարդարանք ունեցող, խնկամանների 
երկու կափարիչները: Դրանք ունեն հատած կո-
նի ձև, որոնց իրանը լայնանալով ավարտվում է 
հարթ եզրաշուրթերով: Իրանի վրա արված են 
քառակուսի կամ եռանկյուն անցքեր՝ ծուխը 
դուրս գալու անուշահոտությունները տարածե-
լու համար (բարձր. 9-10սմ, հիմքի տրամ. 9-
12սմ): Իրարից տարբերվում են միայն արտա-

քին հարդարմամբ: Առաջին կափարիչը գագա-
թին կրում է չորս մասերի ճյուղավորված ե-
լուստ բռնակ, որն իրանից առանձանանում է 
շեղ փոսիկներով զարդարված, ուռուցիկ գո-
տիով: Անոթի ստորին ամսով անցնում է ներճկ-
ված նեղ գոտի (աղ. 30, 4): Երկրորդ կափարիչը 
հարդարված է ավելի շքեղ: Գագաթին որպես 
բռնակ դրված է թռչնի արձանիկ: Կափարիչի ի-
րանը բաժանված է գոտիների: Վերին գոտում 
տեղադրված են չորս եռանկյունաձև անցքերը: 
Երկրորդում պատկերված են յոթ եղջերուներ՛ 
չորսը երկար ճյուղավոր, երեքը' փոքր եղջյուր-
ներով: Կափարիչի իրանը եզրափակվում է եր-
կու զուգահեռների մեջ կանոնավոր պարփակ-
ված զիգզագներից կազմված զարդագոտիով 
(աղ. 30, 5): Բոլոր զարդապատկերները, ինչ-
պես և թռչնի թևերը, պոչը խորհրդանշող գծերը 
կատարված են փորագրման եղանակով և 
լցված սպիտակ շաղախով, ՛որը կափարիչի 
սևափայլ, տեղ-տեղ գորշավուն իրանին տալիս 
է մի առանձին գրավչություն: Նմանատիպ կա-
փարիչներ հայտնի են հյուսիս-մերձսևծոփան 
անտիկ հուշարձաններից, որոնք դրվել են սկա-
հակատիպ անոթների՝ բզեզների (կամֆարնե-
րի) վրա: Հայաստանում նման անոթներ 
գտնվել են ուրարտական հուշարձաններ՝ Կար-
միր բլուրից, Արին բերդից, Արմավիրից, Կայա-
լիդերեից և այլն: 

Այդպիսի անոթների բեկորներ են հայտնա-
բերվել նաև Արմավիրի անտիկ շերտերից և Ախ-
լաթյանի դամբարանից (աղ. 30, 3): Ուրեմն 
քննարկվող կափարիչները ևս դրվել են այդ 
տիպի անոթների վրա: Արտաքին ձևավորմամբ, 
զարդամոտիվներով, տեխնիկական տվյալնե-
րով կափարիչները թվագրվում են մ.թ.ա. \/1-1\/ 
դարերով (40, էջ 69-73): Սևագորշավուն, բա-
վական խիտ կավից պատրաստված անոթի՝ 
արջի գլուխ պատկերող մի բեկոր հայտնաբեր-
վել է Ախլաթյան գյուղի Դոլայի հանդ կոչված 
վայրում բացված դամբարաններից: Այն վերևի 
մասում ունի 1,5սմ տրամագծով անցք, իսկ վեր 
ցցված դունչը, որը կարծես կանչի պահ է ներ-
կայացնում, ծորակի դեր է խաղացել: Բեկորի 
վրա ականջները արված են ռելիեֆ, իսկ աչքե-
րը փորագրված են խորը եռանկյան ձևով (աղ. 
30, 6): 

Արմավիրից հայտնաբերված ամբողջական 
եղջրագավաթը (ռիտոն) ունի երկար գլանաձև 
իրան և շեփորաձև լայնացող շուրթ, իսկ ստո-
րին մասը ավարտվում է ցլի գլխիկով (երկ. 
27,2սմ, լայն. 13,2սմ): Հեղման անցքը տեղադր-
ված է ցլի կրծքին, վզի և իրանի միացումը հար-
դարող օձիք-զարդամոտիվի կենտրոնում: Ցլի 

եղջրավոր գլխիկը քանդակված է վարպետո-
րեն, աչքերի, ռունգերի և մյուս մանրամասների 
ճշմարտացի իրականացմամբ: Անոթը պատ-
րաստված է մանրահատ լավ մաքրած և հուն-
ցած կավից, թրծումը կատարյալ է: Արտաքինը 
պատած է բաց-տաք շագանակագույն քսուկով 
և արտակարգ փայլեցրած: ճնշման տեխնիկա-
յով իրականացված են գլխիկի մանրամասները 
և զարդամոտիվները: Օձիքը պատկերված է եր-
կու փորագիր գոտիների մեջ առնված կետա-
զարդ ժապավենի ձևով, որից իջնում են սուր 
գագաթներով դեպի իրանն ուղղված եռանկյու-
նիներ, ճակատին փորագրված է եռանկյուն 
նշանը և այլն (աղ. 310: 

Կենդանաձև կավե անոթները Առաջավոր Ա-
սիայում և էգեյան աշխարհում հնագույն ծա-
գում ունեն: Բայց որպես եղջրագավաթ վերջ-
նականապես ձևավորվում են Ասորեստանի և 
Ուրարտուի արվեստում և կատարելագործման 
հասնում Աքեմենյան դարաշրջանում: Այդ ա-
նոթների առաջամասերը՛ պրոտոմաները ձևա-
վորվում էին քարայծերի, անգղների, ցլերի, խո-
յերի, ձիերի գլխիկներով: Հայկական լեռնաշ-
խարհում ռիտոնի ձևը հանդես է գալիս ուրար-
տական դարաշրջանում. Արին-բերդի' թռչնա-
գլուխ, Բաստամի' եղնիկագլուխ, Արգիշտիխի-
նիլիի օձագլուխ և այլն օրինակներով, որոնք էլ 
հանդիսանում են Հայաստանի մ.թ.ա. \/1-1\/դդ. և 
հետագա դարերի կավե և մետաղե ռիտոնների 
նախատիպերը: 

Այս անոթները կիրառվում էին պաշտամուն-
քային ծիսական արարողությունների ժամա-
նակ սրբազան հեղումներ կատարելու պահին: 
Մեր անոթի ցլակերպ պրոտոման նրա ճակատի 
եռանկյունի նշանը, սերտորեն կապվում են 
երկրագործական արգասավորության հետ, 
խորհրդանշելով լուսնի կենսատու խոնավութ-
յան աղբյուրի կապը երկրային խոնավության, 
պտղաբերության հետ և հետևաբար պետք է 
օգտագործվեր տարեկան երկրագործական 
տոների, ինչպես նաև հարսանյաց և թաղման 
ծեսերի միջոցին: 

Խեցեղենի այս խմբի վերջին նմուշները 
թաս-քրեղաններ են, որոնք ունեն կենդանա-
կերպ մասեր: Առաջինը Արին բերդի պեղումնե-
րից հայտնաբերված փոքր չափերի, սև կավից 
պատրաստված, կլորավուն պսակով թասն է, ո-
րի հորիզոնական ամրացված կանթը պատ-
րաստված է բադի վզի և գլխի ձևով (57, էջ 8, 
աղ. 31, 3, 4): Այս թասը գտնվել է ամրոցի հյու-
սիսային մասի 1956թ. պեղած թիվ 11 սենյակի 
վերին շերտերից և ուշ շրջանի կառույցների մի-
ջավայրում: Հաջորդ թասիկը գտնվել է Արմավի-

րում հյուսիս-արևմտյան \/-1\/դդ. որմնահեցերի 
արանքում բացված, տարբեր ժամանակաշր-
ջանների վերաբերող խեցեղենի կույտի միջից: 
Թասը դարձյալ կլորավուն իրանով և հարթ 
նստուկով է, միայն թե պսակն ունի հարթ 
կտրված շուրթ և իրանին միանում է նեղ ներճկ-
ված գոտիով: Բադի վիզ և գլուխ պատկերող 
կանթը միացած է ուղղահայաց, այնպես, կար-
ծես բադը կտուցով բռնել է շուրթը: Կանթը ման-
րամասն մշակված է. ընդգծված է կտուցը, աչ-
քը, գլխի անցումը վզին, փորագիր գծիկներով 
նշված են փետուրները (աղ. 31, 1, 2): Նկա-
րագրված թասերը, միայն սովորական կանթե-
րով, ինչպես քննարկվեց վերևում, մ.թ.ա. VI-
№դդ. խեցեգործության մեջ խիստ տարածված 
ձևերից են: Թռչնի մոտիվը, հատկապես կանթի 
ձևով, լայնորեն տարածված է եղել Հին Արևել-
քի արվեստում, և կարելի է տեսնել Եգիպտոսի, 
խեթերի արվեստում (148, էջ 193): Սակայն այս 
մոտիվի տարածման ամենալայն ժամանակա-
շրջանը մ.թ.ա. դարերն են, հատկապես 
մեդա-աքեմենյան ժամանակաշրջանը: Լայնո-
րեն հայտնի են Պերսեպոլիսից հայտնաբեր-
ված քարե թասերը, սկահակները, որոնք ունեն 
բադի կամ կարապի վզի և գլխի ձևի կանթեր: 
Դրանց մի մասը կրում են արձանագրություն-
ներ և որոշակի թվագրվում են Քսերքսեսի 1-ին 
ժամանակաշրջանով (271, աղ. 53, նկ. 1, 2, 3, 
5): Բադագլուխ կանթով նմանատիպ թասի բե-
կոր, որը խիստ նման է Արին բերդի նմուշին, 
հայտնաբերվել է Թեփե-նուշի-ջան մեդական 
բնակավայրից և թվագրվում է մ.թ.ա. VI դարով 
(275, նկ. 273): Իսկ Ախալգորիի թասի վրայի 
պատկերները, Մինգեչաուրում հայտնաբերված 
թռչնագլուխ անոթները վկայում են, որ գեղար-
վեստական այդ մտածելակերպը տարածված 
էր աքեմենյան մշակույթի ոլորտում ընդգրկված 
բոլոր երկրներում, հետևապես և Հայաստա-
նում: 

Խեցեգործական արտադրանքի վերջին 
խումբը հանդիսանում են կավե արձանիկները 
կամ, ավելի ճիշտ, դրանցից պահպանված մա-
սերը: Առաջինը, որ հայտնաբերվել է Նորաշենի 
ամրոցից, ինչ-որ կենդանու իրանի մի մասն է, 
հետին վերջույթներով: Ունի կլորավուն իրան, 
կարճ լիքը ոտքեր և նույնպիսի հաստ ու կարճ 
պոչ: Քանդակը կերտված է գորշավուն, ավա-
զախառն կավից (աղ. 31, 6): Նույն տեղից 
հայտնաբերված երկրորդ արձանիկը թռչնա-
գլուխ ֆիգուրւս է, ոչ մեծ, ցցված կտուցով, կլոր 
ուռուցիկ աչքերի, խիստ բնորոշ արտահայ-
տությամբ (աղ. 31, 4): Կավը դարձյալ գորշա-
վուն է, սակայն շատ խիտ ու ամուր, որ քարի 

տպավորություն է թողնում: Երրորդ բեկորը 
մարդու արձանիկի ոտք է (աղ. 31, 5), կարծես 
թե փափուկ, առանց ներբանի կոշիկ հագած: 
Այն պատրաստված է խոշորահատիկ կավից: 
Նման արձանիկները նյութական մշակույթին 
հայտնի են հնագույն ժամանակներից, չափե-
րով փոքր են, պատկերում են մարդկանց, կեն-
դանիների և մեծ մասամբ նվիրաբերումներ են 
սրբավայրերին: Իհարկե, ամբողջական նմուշ-
ների բացակայության պատճառով, դժվար է 
նման հատկանիշ վերագրել մեր արձանիկնե-
րին: Սակայն Թմբադիրի պաշտամունքային օ-
ջախի մոտից գտնված ցուլի քարե արձանիկը 
այնուամենայնիվ նման ենթադրության հիմք է 
տալիս: Այս արձանիկները խիստ պարզունակ 
են և տարբերվում են հետագա ժամանակաշր-
ջանի նույն նպատակին ծառայող թրծակավա-
յին արձանիկներից: 

բ) Խեցեգործության տեխնոլոգիայի 
որոշ հարցեր 

Խեցեգործական արտադրանքի համար որ-
պես հումք ծառայած կավի և նրա մշակման ա-
ռանձնահատկությունների քննությունը հնարա-
վորություն է ընձեռում առանձնացնել անոթնե-
րի նույնական տեսակների շարքերը, ինչը թույլ 
է տալիս խոսել խեցեղենի պատրաստման հա-
մար օգտագործված տարբեր կավերի մասին: 
Առավելապես օգտագործվել են այն կավերը, ո-
րոնք թրծելուց ստանում են կարմրավարդա-
գույն և կարմրաշագանակագույն երանգներ, 
պարունակում են կրաքարի սպիտակ և ավազի 
սև հատիկների որոշակի քանակություն: Առատ 
են նաև գորշ մոխրագույն կավերը, որոնց ե-
րանգները տատանվում են բաց մոխրագույնից 
մինչև մոխրաշագանակագույն: Խեցեղենի այս 
տարբեր երանգները կախված են կավերի մեջ 
եղած խառնուրդների համամասնությունից: Այն 
խեցեղենը, որի կավերում մեծ է երկաթի օքսի-
դի պարունակությունը, թրծումից ստացել է 
կարմրավարդագույն, կարմրաշագանակագույն 
երանգներ: Այդպիսին է Արարատյան դաշտա-
վայրի հուշարձանների խեցեղենի հիմնական 
մասի կավը: Կավերի մեջ կրային խառնուրդնե-
րի մեծ քանակության դեպքում խեցեղենի գույ-
նը թրծումից ունենում է ավելի բաց երանգ, ինչ-
պիսին է հյուսիսային և հյուսիս-արևելյան 
շրջանների խեցեգործական արտադրանքի մի 
մասը: Այս երկու տեսակի խեցեղենի մեջ հա-
ճախ առկա են նաև նմուշներ, որոնց տարբեր 
մասերը տարբեր երանգների են՝ գորշավունից 
մինչև կարմրա-վարդագույն: Այս երևույթի 



պատճառն արդեն ոչ թե կավերի բաղադրու-
թյունն է, այլ թրծման տևողությունը, թրծման 
խցի, թոնրի մեջ Եղած օդի քանակը, բաղա-
դրությունը և ջերմաստիճանը: Խեցեղենի մի 
մասը պատրաստված է թրծումից գորշասևա-
վուն կամ մոխրագույն դարձած կավից: Այս ա-
նոթների խեցու որակը բարձր է, կոտրվածքում 
խառնուրդներ համարյա չեն նկատվում, խեցին 
խիտ է, ամուր և զրնգուն: Դրանք որակով չեն 
զիջում վերը նկարագրված տեսակներին: Հա-
վւէւնաբար այս խեցին ստանալու համար կի-
րառվել Է ինչ-որ հատուկ մեթոդ: Այս մեթոդով Է 
ստացված հյուսիսային, հյուսիս-արևելյան 
շրջանների, Սյունիքի և նույնիսկ Արարատյան 
աշխարհի խեցեղենի մի մասը: 

Ըստ կավի որակի, անոթները բաժանվում 
են մի քանի խմբի: Ամենամեծ խումբը պատ-
րաստված Է կարմրավարդագույն, կարմրաշա-
գանակագույն և մոխրագույն լավ հունցած, 
խառնուրդներից մաքրած, խիտ կավերից, ո-
րոնց օգտագործումը շարունակվել Է մինչև ուշ 
միջնադար: Այս կավերից պատրաստված խե-
ցեղենի տեսակների տարբերությունը կախված 
Է կավի խմորի առավել կամ պակաս մշակվւս-
ծությունից և մաքրությունից: Օրինակ' ըմպա-
նակների, ներճկված կողով թասերի, երկկանթ 
և միականթ սափորների մի մասի (սպասեղեն 
անոթների) կավի խմորը ավելի լավ Է մշակված, 
քան մյուս տեսակներինը: Խեցեղենի երկրորդ 
մեծ մասը (սափորներ, թասեր, կճուճներ, գա-
վաթներ և այլն) պատրաստված Է ավազի մեծ 
քանակություն պարունակող կավերից, որոնք 
ունեն միջին խտություն, անոթների պատերի 
0,5-0,7սմ հաստություն: Խեցեղենի երրորդ 
խումբը կազմում են խառնուրդներով լի, խոշո-
րահատիկ, թրծումից գորշավուն երանգ ստա-
ցած, անբավարար հունցած կավերից պատ-
րաստված անոթները: Դրանց ձևերը սահմանա-
փակ են՝ խոհանոցային կճուճներ, թասեր, 
ճրագներ, արձանիկներ և այլն: Եվ վերջապես 
կան խեցեգործական արտադրանքի այնպիսի 
տեսակներ, որոնց կավի խառնուրդները շատ 
խոշորահատ են, ոչ խիտ, սակայն հավասար 
թրծած, ամուր աղյուսագույն կամ կարմրավար-
դագույն երանգների: Այս որակի կավերից 
պատրաստված են օջախ-կրակարանները, կա-
ղապարները, թոնիրների պատերը և այլն: Այս-
պիսով նկատվում Է կավի որոշակի ընտրու-
թյուն, կապված խեցեղենի տեսակների կիրա-
ռական նշանակության հետ: 

Անոթները ստորաբաժանվում են նաև պատ-
րաստման եղանակներով: Առաջինը հնագույն 
ժամանակներից հայտնի ձեռածեփ եղանակն Է, 

որը թեև սահմանափակ, բայց պահպանվել Է 
նաև մ.թ.ա. 4\-\4դղ. խեցեգործական արտա-
դրության մեջ: Այս եղանակով պատրաստված 
անոթները վատ են թրծված, մակերեսները 
հարթեցված են, բայց ոչ փայլեցված: Դրանք 
տարբեր չափերի կճուճներ են, պուլիկներ, 
ճրագներ, թասերի որոշ տեսակներ: 

Խեցեղենի հիմնական մասը պատրաստված 
Է բրուտի անիվի կամ դուրգի միջոցով: Այս ար-
տադրաեղանակը պահանջում Է մասնագիտա-
կան հատուկ հարմարանքներ, սարքեր, գոր-
ծիքներ: Քանի որ դուրգի առկայությունը թե-
լադրում Էր արտադրանքի քանակի և որակի 
աճ և մասնագիտացում, ապա կավը նախա-
պատրաստելու, անոթները ձևավորելու, թրծե-
լու համար անհրաժեշտ Էր դառնում ներգրավել 
օգնական ուժեր, անձինք և առանձնացնել հա-
տուկ վայր՝ արհեստանոց: Քննարկվող ժամա-
նակաշրջանի բնակավայրերում խեցեգործա-
կան արհեստանոց' թրծման հնոցով, իր դասա-
կան կերպարով, առայժմ չի հայտնաբերվել: 
Սակայն հայտնի Է, որ թրծումը կատարվում Էր 
նաև սովորական թոնիրի մեջ և Թմբադիրի թիվ 
6 շինության մեջ բացված թոնիրը հավանաբար 
օգտագործվել Է այդ նպատակով: Այս ենթա-
դրության տեղիք են տալիս թոնիրի մեջ և ան-
միջական հարևանությամբ գտնված խեցեղեն 
բեկորները, թրծման ժամանակ անոթները կրող 
կավե հաստ, գլանաձև ձողը, թրծմանը ծառա-
յող եռաճյուղ առարկան: Սրանց եթե ավելաց-
նենք նույն շինության մյուս անկյունում բաց-
ված եռաստիճան հատակ ունեցող հորը, որը 
կարող Էր օգտագործվել կավը զտելու, սառեց-
նելու նպատակով (վերջին՝ երրորդ հատակը, 
սենյակի մակարդակից ցածր Է 0,9սմ), կարծես 
կամբողջացնենք խեցեգործական վարպետի 
արհեստանոցի պատկերը: Այնուամենայնիվ 
հնոցների, արհեստանոցների բացակայությու-
նը չի կարող կասկածի տակ դնել խեցեգործա-
կան արտադրության առանձին կենտրոնների 
գոյության փաստը: Հայտնաբերվող խեցեղենի 
առատությունը, լոկալ խմբերի, անոթների չա-
փերի, ձևերի, խեցու երանգի, մշակման, հար-
դարման առանձնահատկությունների միատի-
պությունը, հուշարձաններից հայտնաբերված 
խեցու խարամը և այլն խոսում են այդ ենթա-
դրության օգտին: 

Դիտումները ենթադրել են տալիս, որ յուրա-
քանչյուր բնակավայր պետք Է ունենար իր խե-
ցեգործական արհեստանոցը, յուրաքանչյուր 
բնակավայրերի խումբ՝ իր կենտրոնը, որով-
հետև, չնայած ձևերի ընդհանրությանը, յուրա-
քանչյուր բնակավայրի խեցեղենն ունի պատ-

րաստման, հարդարման իր տեղական առանձ-
նահատկությունները, կավի տվյալ վայրին բնո-
րոշ երանգը, զարդանախշման իր նախընտրելի 
մոտիվները: 

Մ.թ.ա. \/1-1\/դդ. խեցեղենի արտաքին մակե-
րեսը պատված է դեղնաշագանակագույն, 
կարմրաշագանակագույն և մոխրագույն քսուկ-
ներով, որոնք պատրաստվում Էին հենց նույն 
կավը թրծելու, մանրելու փոշու վերածելու մի-
ջոցով (252, Էջ 578): Ըստ դիտումների, քսուկը 
օգտագործվել Է երկու եղանակով: Առաջին 
դեպքում անոթները, հիմնականում բաց տա-
րաները (թասեր, գավաթներ, ըմպանակներ և 
այլն), ամբողջությամբ ընկղմվել են քսուկի մեջ, 
երկրորդ դեպքում անոթի արտաքինը և պսակի 
մի մասը ներսից, պատել են քսուկով թրջված 
լաթի կամ վրձնի միջոցով: Անոթները քսուկով 
պատելուց և չորացնելուց հետո մանրամասն 
փայլեցրել են կոկիչով, դրոնցից առատորեն 
հանդիպում են բոլոր հնավայրերում: Քննարկ-
վող խեցեղենին բնորոշ են մինչև թրծումը կա-
տարված այս փայլեցումից առաջացած շերտե-
րը: Նկատվում Է քսող ձեռքի շարժման ռիթմը, 
քանի որ տեղ-տեղ քսուկն ավելի թանձր Է 
նստել և թրծումից հետո այդ տեղերում երանգը 
ինտենսիվ Է ստացվել: Փայլեցման հետևանքով 
առաջացած այս շերտավորումը խախտում Է ա-
նոթների մակերեսների միօրինակությունը և 
դրանց տալիս աշխույժ, գրավիչ տեսք: Այս 
երևույթը թեև նկատելի Է արդեն ուշ ուրարտա-
կան խեցեղենի վրա, սակայն սովորական և 
բնորոշ Է դառնում մ.թ.ա. \/1-1\/դդ. խեցեղենի 
համար: 

Ուսումնասիրվող խեցեղենի հարդարման 
մեջ կիրառվել Է նաև զարդանախշումը: Սովո-
րաբար զարդանախշը ծածկում Է անոթների 
կամ ողջ մակերեսը, կամ միայն վերին մասերը: 
Երբեմն զարդանախշվել են նաև բաց անոթնե-
րի ներքին մակերեսները, սակայն այս երևույթը 
ավելի բնորոշ Է դառնում հելենիստական խե-
ցեղենի համար: Զարդանախշման մոտիվները 
բազմազան են և օգտագործված են բազմատե-
սակ համադրություններով: Դրանք կարելի Է 
բաժանել երկու մեծ խմբի՝ երկրաչափական՝ 
մեկ կամ մի քանի հորիզոնական կամ ուղղա-
հայաց ուղիղ գոտիներ, ալիքներ, անկյուններ, 
եռանկյուններ, հնգաթև աստղեր, մի կետից 
դուրս եկող ճառագայթներ, առվակոսներ, և 
բուսական՝ ծաղկաթերթիկ, հասկ, եղևնի կամ 
կենաց ծառ պատկերող զարդամոտիվներ: Մի 
առանձին խումբ են կազմում կենդանակերպ 
ձևավորված կամ պատկերներով զարդարված 
անոթները: Զարդամոտիվները կատարված են 

գրաֆիկական, գունազարդման, ռելիեֆ կամ 
քանդակային միջոցներով: 

Մ.թ.ա. \/1-1\/դդ. թվագրվող խեցեղենի հա-
մար գերակշռող են փորագրումով, ճնշումով, 
փայլեցումով կատարված զարդերը: Այս եղա-
նակով հարդարված են հատկապես հյուսիսա-
յին, հյուսիս-արևելյան շրջաների, Աևանի ավա-
զանի և Սյունիքի խեցեգործական արտադրան-
քը, որը շարունակում Է նախորդ՝ մ.թ.ա. \/11-\/1 
դդ. խեցեղենի հարդարման ավանդները և մո-
տիվները: Դրանք ուռուցիկ, փորագիր, ուղիղ 

. կամ ալիքաձև հորիզոնական գոտիներ են: Ու-
ռուցիկ գոտիներն իրենց հերթին կրում են իրար 
զուգահեռ, խաչվող (աղ. 12, 5, 6; 32, 2), մի 
ծայրով միացող և անկյուն կազմող, ձգված շեղ 
փոսիկներ: Երբեմն այս փոսիկները այնպես են 
դասավորված, որ ստեղծում են ցորենի հասկ 
պատկերող զարդամոտիվ (աղ. 32, 5): Ուռուցիկ 
զարդարված գոտիները կրում են հատկապես 
մեծ չափեր՛ ունեցող անոթները՝ կարասներ, 
կճուճներ: Այս անոթների ողջ մակերեսը ծածկ-
ված Է հորիզոնական կամ ուղղահայաց փորա-
գիր գծերով, որոնք քաշվել են սանրաձև ծայր 
ունեցող հատուկ գործիքով (աղ. 13, 1): Երկու 
ուռուցիկ գոտիների միջև ընկած հարթ մակերե-
սը երբեմն, պատվել Է բազմաշար ալիքաձև 
զարդանախշով: Այլ կերպ՝ ուղիղ, ալիքաձև, 
փորագիր ու ուռուցիկ գոտիների տարբեր հա-
մադրույթներով ստեղծվել են գրավիչ ու ոչ միօ-
րինակ մակերեսներ: Փորագիր, ալիքաձև և ու-
ղիղ գոտիներով զարդարվել են նաև կարասնե-
րի լայն շուրթերը: Ավելի փոքր չափերի անոթ-
ների, հատկապես սափորների մակերեսները 
զարդարվել են փորագիր, ճնշումով (սեղմու-
մով) և փայլեցումով արված զարդանախշերի 
համադրությամբ, հորիզոնական և ուղղահա-
յաց ակոսներով (աղ. 32, 1): Հաճախ կիրառվել 
Է ալիքաձև կամ ուղիղ բազմաշարք զարդա-
նախշը, որ կատարված Է փայտե կամ ոսկրե ա-
տամնավոր գործիքով: Այս գործիքով ալիքը եր-
կու հակառակ ուղղությամբ տանելով՝ վարպե-
տը ստացել Է հյուսածո զարդանախշ: Մեկ այլ 
զարդանախշ, որը ներկայացնում Է ատամնա-
վոր փոսիկներով լցված հորիզոնական կամ 
ուղղահայաց գոտիներ, հուշում Է, որ օգտա-
գործվել Է նաև ատամնավոր դրոշմող գործիք 
(աղ. 32, 3): Այս զարդանախշը տարածված Է ե-
ղել և հանդիպում Է նաև Արմավիրի, Արտաշա-
տի հելենիստական խեցեղենի վրա: Փորագիր 
տեխնիկայով կատարված են նաև կենդանա-
կերպ և բուսական զարդերը՝ Արմավիրի 
խնկարկման անոթների կափարիչների եղնիկ-

ների, բադակտուց կանթով թասի, Աստղի բլու-
րի թռչնակերպ անոթների մանրամասները: 

Փորագիր և ներճկումով կատարված ծաղ-
կաթերթիկներով կամ ամբողջական ծաղկապ-
սակով են զարդարված Ջրառատի, Արին բեր-
դի, Գառնիի, Արմավիրի թասերի մի խումբը, ո-
րոնց հատակների, իսկ երբեմն էլ նստուկների 
նման հարդարմամբ խեցեգործ վարպետները 
ստեղծել են արվեստի գեղեցիկ նմուշներ: Փոք-
րագիր զարդերից ամենատարածվածը, ըստ 
երևույթին, կուտաձև նախշն է, որ առատորեն 
կիրառվել է թե' սպասեղեն, թե' խոհանոցային 
անոթների զարդարման ժամանակ: Այս զարդի 
մեկ կամ երկու շարքերով են զարդարված Բեր-
դի, Նորաշենի, Աթարբեկյանի, Կարմիր վանքի 
սափորներն ու թասերը, իսկ Դոլայի հանդի սա-
փորների վրա այն մյուս մոտիվների հետ ա-
նընդհատ կրկնվելով ամբողջությամբ պատել է 
անոթները: Կոււոաձև զարդը այնքան ընդուն-
ված է եղել, որ նրա կիրառությունն անընդմեջ 
շարունակվել է մինչև ուշ միջնադար: Երբեմն 
այն կիրառվել է շատ սուր անկյուններով և 
ստացվել է սեպաձև փոսիկների տեսք (Դոլայի 
հանդի, Աստղի բլուրի և այլ անոթների վրա): 

Անոթների մանրամասներին մի առանձին 
գրավչություն են հաղորդում փայլեցումով ար-
ված զարդանախշերը: Հարդարման այս եղա-
նակը Հայկական լեռնաշխարհում կիրառվում է 
հնագույն ժամանակներից՝ հասնելով մինչև 
մ.թ.ա. \/1-1\/դդ.: Հետագայում այն իր տեղը զի-
ջում է գունազարդմանը: Քննարկվող ժամանա-
կաշրջանում փայլեցումով զարդանախշը ար-
վում է սև, մոխրագույն և շագանակագույն ան-
փայլ, երբեմն էլ փայլեցրած մակերեսի վրա, 
լրացուցիչ սև, շագանակագույն, ավելի ինտեն-
սիվ քսուկով և փայլեցվում: Փայլեցումով ար-
ված են նույն մոտիվները, ինչ որ փորագրման 
եղանակով,փոքր-ինչ տուրք տալով բուսական 
զարդերից՝ եղևնի կամ կենաց ծառ պատկերող 
մոտիվին, տեղադրված անոթի լայն մասում 
(Աստղի բլուր, Աթարբեկյան, Դոլայի հանդ): 
Փայլեցումով շատ են կատարվում նաև մի կե-
տից դուրս ելնող ճառագայթներ, ցանց, եռան-
կյունի պատկերող զարդամոտիվները: Փայլե-
ցումով զարդարված խեցեղենը ձեռք է բերում 
մեծ հնչեղություն և երբեմն դժվարություն հա-
րուցում զանազանել գունազարդ նմուշներից 
(աղ. 33, 1, 2): Խեցեղենի հարդարումը կատար-
վել է նաև գույների օգնությամբ: Հյուսիս-
արևելյան շրջանների գունազարդ անոթները 
ծածկված են մակերեսի գույնից քիչ տարբեր-
վող առավել մուգ ներկով արված ուղիղ, ալի-
քավոր, խաչաձևվող, անկյուն կազմող գոտինե-

րով: Ինչպես տեսնում ենք, զարդամոտիվները 
նույնն են: Օգտագործվել են տարբեր ներկեր՝ 
կարմրավարդագույն, նարնջագույն, մարմնա-
գույն, բայց ոչ երբեք միասին: Այսպես՝ Թմբա-
դիրի երեք անոթների բեկորները զարդարված 
են երեք տարբեր՝ նարնջագույն, մարմնագույն, 
շագանակագույն ներկերով: Նախ արված Են 
նեղ, ճկված գոտիներ, որոնք լցվել են այդ ներ-
կերով: Մի դեպքում ներկը հեշտությամբ պոկ-
վում է անոթի պատից (աղ. 22, 5): Անոթների 
հիմնագույնը ընտրված են զարդանախշին մոտ 
գույներ՝ բաց նարնջագույն, շագանակագույն, 
իսկ մարմնագույն նախշը արված է մոխրագույն 
ֆոնի վրա: Այս եղանակով է գունազարդված 
Աստղի բլուրի թռչնակերպ անոթը, Կարմիր 
վանքի խեցեղենը (աղ. 20, 1, 2, աղ. 30, 1): Ա-
ռաջինի բաց վարդագույն հիմնաներկի վրա 
կատարված է մուգ վարդագույն զարդանախշ և 
թվում է, թե նախշը արված է փայլեցումով: 
Մյուս անոթների զարդանախշերը՝ եռանկյունի-
ներ, շեղանկյուններ, անկյուններ, զիգզագներ, 
խաչեր, արված Են կարմրանարնջագույն հիմ-
նաներկի վրա ավելի մուգ, հյութեղ կարմիր 
գույնով: Հաճախ գունավոր զարդը ներառված է 
ներճկված կամ փորագիր գոտիների մեջ (Կար-
միր վանքի սափորիկները, ծորակավոր անոթը) 
(աղ. 20, 1, 2, աղ. 27, 21, 1): Այս տեսակետից 
ուշագրավ է վերջին անոթը: Նրա շուրթը իրա-
նից անջատված է ճնշումով արված գոտիով: 
Շուրթից ցած անոթը գոտևորում է շեղ շարված, 
փոքրիկ փոսիկներից կազմված զարդը, որն, 
ինչպես ասվեց վերևում, տարածված էր թե' նա-
խորդ, թե' ուսումնասիրվող խեցեգործության 
տեխնիկայում: Այս զարդագոտուց ցած, անոթի 
ուսերի դեղնաշագանակագույն հենքի վրա գու-
նազարդումը կատարված է հյութեղ կարմիր, 
լայն, ուղղահայաց գծիկների ձևով: Անոթի ստո-
րին մասը ամբողջությամբ ներկված է նույն 
գույնով: Քննարկված օրինակները ցույց են 
տալիս, որ գույնի օգտագործումը, գունազար-
դումը ամբողջությամբ չի կտրել իր կապերը 
փայլեցման և փորագրման տեխնիկայով կա-
տարվող նախշազարդումից և կրկնում է դրանց 
զարդամոտիվները: Մի փոքր այլ է մ.թ.ա. 1\/դդ. 
թվագրվող խեցեղենի գունազարդումը: Այս խե-
ցեղենի (Կարմիր բլուրի հարակից անոթները, 
Արմավիրի ճառագայթներով թասերը, սափորի 
բեկորը և այլն) վրա ակնհայտորեն երևում է 
գունազարդման տեխնիկայի հետագա զարգա-
ցումը, երբ տարբեր գույներն օգտագործվում 
են միասին կամ առանձին՝ հիմնական գույնին 
հակադիր, օրինակ' մուգ կարմիր, մուգ շագա-
նակագույն ուղիղները, ալիքները, իրար մեջ 

ներգծված անկյունները հակադրված են րաց 
շագանակագույնին: Տարբեր գույներն արդեն 
միևնույն անոթի վրա օգտագործվում են միա-
սին՝ ստեղծելով այն հենքը, որի վրա պետք է 
բուռն զարգացում ապրեր հելենիստական ժա-
մանակաշրջանի բազմերանգ նախշազարդը: 
Գունազարդ խեցեղենի այս վերջին նմուշները 
աղերսներ են հանդես բերում փոքրասիական և 
իրանական գունազարդ խեցեղենի հետ, հատ-
կապես զարդամոտիվների, տարբեր գույների 
միասին կիրառելու, զարդը անոթի վերին մա-
սում տեղագրելու սկզբունքներում (202, էջ 
270): 

Մ.թ.ա. \/1-1\/դդ. խեցեղենին բնորոշ են նաև 
ռելիեֆ և քանդակային զարդամոտիվները, ո-
րոնք իրականացվել են մի քանի տարբերակով: 
Երբեմն ամբողջ անոթը պատրաստվում է կեն-
դանու կամ թռչնի կերպարանքով, երբեմն անո-
թի միայն մի մասն է (կանթ, ծորակ) ունենում 
կենդանակերպ լուծում, իսկ ավելի հաճախ այդ 
մոտիվները օգտագործվել են որպես անոթների 
հարդարանք: Այս տեխնիկայով հարդարված 
խեցեղենի վրա կարելի է տեսնել այծերի, ար-
ջերի, թռչունների և հատկապես խոյերի պատ-
կերներ, որ իրականացված են թե իրապաշտա-
կան սկզբունքով, թե մասնակի կամ խիստ ոճա-
մորմամբ: Եթե Արին-բերդի և Արմավիրի բադի 
գլուխ պատկերող կանթերով թասերի, Արմավի-
րի ծիսական կափարիչը զարդարող կենդանի-
ների պատկերները հույժ իրապաշտական են 
(կատարված կլոր քանդակի ձևով, մանրամասն 
ընդգծված են պատկերվող կենդանու կամ 
թռչնի բնորոշ հատկանիշները), ապա Աստղի 
բլուրի անոթները, Դոլայի հանդի ծորակը, Սև-
սև քարերի բլուրի անոթի իրանը խիստ ոճա-
վորված են և միայն որոշ տարրեր են հուշում 
դրանց կենդանակերպ լինելը: Անոթների կան-
թերը, Աստղի բլուրի մանրակերտը, Արմավիրի 
մյուս կափարիչը զարդարող եղջյուրները 
միայն խորհրդանշում են պատկերվող կենդա-
նիներին: Այսօրինակ զարդամոտիվների հան-
դիպում ենք նաև մ.թ.ա. \/1-1\/դդ. կիրառական 
արվեստի մյուս տեսակների՝ զարդերի, կնիք-
ների, պաշտամունքային առարկաների վրա: 
Քանդակային մոտիվներով զարդարելու սովո-
րույթը Հայկական լեռնաշխարհի համար նոր 
եևրույթ չէ: Խեցեղենն այս ձևով զարդարել են 
հնուց ի վեր, սակայն քննարկվող նմուշներում, 
անմիջապես շարունակվում են մ.թ.ա. \/11-\/1դդ. 
խեցեղենի ավանդները: Հարկ է նշել, որ այդ 
գեղարվեստական մտածելակերպը առկա է թե՛ 
ուրարտական, թե' տեղական խեցեգործության 
մեջ: Բավական է հիշել Կարմիր բլուրի ցուլի 

գլխիկներով, ցուլի վրա հարձակվող գիշատի-
չի, Դվինի այծերի ու օձերի պատկերներով 
զարդարված կարասները, Գեղանուշի խոյի 
եղջյուրներով հարդարված կենդանակերպ խե-
ցեղենը, Խրտանոցի թռչնակերպ անոթը և այլն: 
Բ.Բ.Պիոտրովսկին իրավացիորեն մատնանշում 
է այս երևույթի առաջավորասիական, ընդհա-
նուր ակունքները: Մ.թ.ա. \/1-1\/դդ. հայ խեցե-
գործները ստեղծագործաբար շարունակում են 
այս ավանդները: Լավ ճանաչելով Հայաստանի 
կենդանական աշխարհը, նրանք ոչ միայն վար-
պետորեն տալիս են դրանց իրական ու ճշմար-
տացի պատկերը, այլև կարողանում են գեղար-
վեստական ընդհանրացումների միջոցով 
ստեղծել բարձր արվեստի նմուշներ, որոնցում 
արտացոլում են գտել իրականության մասին 
նրանց ունեցած պատկերացումները ու կրոնա-
կան ըմբռնումները: Խեցեգործ վարպետները 
ստեղծագործաբար զարգացնելով տեղական և 
առաջավորասիական ավանդներն՝ այն փո-
խանցում են հելենիստական խեցեգործներին: 
Այնուամենայնիվ ուսումնասիրությունը ցույց է 
տալիս, որ անոթները քանդակային մոտիվնե-
րով զարդարելը ավելի բնորոշ է մ.թ.ա. \/1-1\/դդ. 
խեցեղենի համար, քանի որ հաջորդ դարերում 
բուռն զարգացող գունազարդումը այն մասամբ 
դուրս է մղում հարդարման տեխնիկայից: 

Այսպիսով, խեցեղենի ձևաբանական, տի-
պաբանական ու գեղարվեստական հարդար-
ման քննությունը ցույց է տալիս, որ մ.թ.ա. VI-
Րէ/դդ. խեցեգործությունն իր տեսակների, գե-
ղարվեստական ձևավորման հնարների բազ-
մազանությամբ ու կատարելությամբ, կատար-
ման որակով հասել էր բավական բարձր մա-
կարդակի: Չնայած տեսակների և ենթատեսակ-
ների առատությանը, դրանց մեջ առանձնանում 
են խիստ դիֆերենցված անոթներ (կարասներ, 
սափորներ, թասեր, ըմպանակներ և այլն), ո-
րոնք պահպանելով նախնական ձևերի որոշ 
տարրեր, ձեռք են բերում ձևաբանական նոր 
հատկանիշներ և գծեր: Դա արտահայտվում է 
նախորդ դարերի խեցեղենին հատուկ 
գնդաձևությունից դեպի նոր՝ համաչափորեն 
ձգված և այլ ուրվագծային լուծում ունեցող 
ձևերին անցնելու մեջ: Վաղ հայկական խեցե-
ղենին, անկախ անոթի չափից ու կիրառական 
նշանակությունից, բնորոշ է դառնում ցածրա-
դիր ստորին մաս, վեր ձգվող իրան և շեփո-
րաձև լայնացող վիզ ու պսակ ունեցող ձևը, որը 
պետք է ընդունել որպես այդ ժամանակի խեցե-
ղենը թվագրող տարր: 

Վաղ հայկական խեցեղենը, նախորդ դարե-
րի և հարևան երկրների խեցեգործության հետ 



ունեցած կապերով ու առնչություններով, տե-
ղային առանձնահատկու՛թյուններով և կիրառա-
կան նշանակությամբ պայմանավորված բազ-
մազանությամբ հանդերձ, ձեռք է բերում ձևա-
բանական միասնականություն և հանդիսանում 

Է մեկ ընդհանուր գեղագիտական մտածելա-
կերպի արտահայտություն, որը իշխող Է դառ-
նում հետագա դարաշրջաններում մինչև մեր 
թվականության առաջին դարեր: 

